
· 1 мартта ТР Дәүләт Советы карамагындагы Яшьләр иҗтимагый палатасы Советы утырышы узды. 
Анда Дәүләт Советы Рәисе урынбасары Римма Ратникова, Яшьләр иҗтимагый палатасы рәисе Евгений Ефимов, депутатлар Анастасия Исаева һәм Анна Захматова катнашты.
     Совет әгъзалары Яшьләр иҗтимагый палатасының март аенда узачак чираттагы утырышы көн тәртибен раслады. Шулай ук яшьләр катнашындагы сайлау комиссияләрен төзү тәртибе турында фикер алышты. Әлеге тәкъдим камилләштерүне сорый дип саный палата әгъзалары.  

· 2 мартта ТР Дәүләт Советы Рәисе Фәрит Мөхәммәтшин СССРның беренче президенты Михаил Горбачевка 80 яшьлек юбилее уңаеннан котлау юллады. Юбилярга бүләк итеп “Татарстанда Җир Хартиясе” дип исемләнгән китап җибәрелде. Ул - Михаил Горбачевның Россиядә глобаль халыкара стратегияне тормышка ашырудагы хезмәтләрен тану һәм зур хөрмәт күрсәтү билгесе.

“Без Сезнең “Җир Хартиясе”н булдыру инициативасы белән чыгучыларның берсе булуыгызны ихтирам хисләре белән искә алабыз. Ә проект үзе илебездә чирек гасыр элек Сезнең тарафтан башланган демократик үзгәрешләр аркасында мөмкин булды”, - диелә котлауда. 
2 мартта Н.Х. Кадырмәтов истәлегенә багышланган кичә узды. Анда Дәүләт Советы Рәисе урынбасары Римма Ратникова, депутатлар Валентина Липужина, Марат Галиев һәм Наил Хөснетдинов катнашты. 
· 3 мартта республика парламентында, Халыкара хатын-кызлар көне алдыннан, “Аналар һәм балалар өлкәсендә дәүләт сәясәте турындагы” темага багышланган матбугат конференциясе узды. Журналистларның сорауларына Дәүләт Советының социаль сәясәт комитеты рәисе Светлана Захарова һәм “Мәрхәмәт” депутатлар берләшмәсе җитәкчесе Фәйрүзә Мостафина җавап бирде.
Чарада катнашучылар билгеләп үткәнчә, республиканың югары закон чыгару органында депутат хатын-кызлар берләшмәсенең эше балалар, гаилә, хатын-кызлар мәнфәгатьләрен кайгыртучы законнар кабул итүгә һәм программаларны гамәлгә ашыруга ярдәм итүдән гыйбарәт. Берләшмә бу өлкәләрдә дәүләт сәясәте формалашуга хатын-кыз йогынтысын көчәйтү максатыннан оештырылган иде.
“Мәрхәмәт” берләшмәсе хатын-кыз депутатларын балаларга һәм яшьләргә белем бирү, рухи һәм әхлакый тәрбия бирү, аларны тормышка әзерләү проблемалары борчый, дип белдерде Светлана Захарова.
“Дәүләт сәясәте балалар сәламәтлеген, хатын-кызлар һәм балаларның яшәү шартларын яхшыртуга юнәлдерелгән”, - диде комитет башлыгы. Ул бу өлкәдә мөнәсәбәтләрне җайга салучы норматив-хокукый актлар хакында сөйләп үтте.
Светлана Захарова сүзләренә караганда, ТРда күпбалалы гаиләләрдә 65 меңнән артык бала яши. Күпчелек  гаиләләрдә 3 бала тәрбияләнә. Татарстанда шулай ук биш һәм аннан да артык балалы гаиләләр җитәрлек. 11-12 бала тәрбияләүче гаиләләр дә бар.
ТР Дәүләт Советының Социаль сәясәт комитеты рәисе белдерүенчә, игътибар үзәгендә ятим һәм ата-ана тәрбиясеннән мәхрүм калган балаларны торак белән тәэмин итү мәсьәләсе тора.
Ф.Мостафина үз чиратында, хатын-кыз депутатлар берләшмәсе мәгариф учреждениеләрендә белем алучы ятим балаларга ташламалар бирү, яшь гаиләләр проблемалары белән шөгыльләнә, дип билгеләп үтте. Парламентарийлар алга таба төрле предприятие һәәм оешмаларда хезмәт шартлары белән танышырга ниятли. Ф.Мостафина сүзләренә караганда, депутатлар берләшмәсе башка хатын-кызлар берләшмәләре, ассоциацияләр, республика министрлыклары һәм ведомстволары белән актив эшли.
“Безнең планнар зур, актив эшләячәкбез”, - дип тәмамлады матбугат конференциясен “Мәрхәмәт” депутатлар берләшмәсе җитәкчесе Фәйрүзә Мостафина.
· 3 мартта ТР Халыклары ассамблеясе Советының Казанда ТР Дәүләт Советы Рәисе Фәрит Мөхәммәтшин җитәкчелегендә  утырышы узды. Анда Татарстандагы милли-мәдәни мөхтәриятләрнең эшен активлаштырырга, яшьләр белән эшне көчәйтергә һәм берләшмәләр эчендәге хәлләр өчен милли берләшмәләрнең җаваплылыгын арттырырга кирәк дигән бурычлар куелды.
Утырышта Халыклар дуслыгы йортының, Казанның “Күпмилләтле якшәмбе мәктәбе” белем бирү үзәге һәм Ассамблеянең милли иҗтимагый берләшмәләренең Татарстанда яшәүче халыкларның телләрен саклау һәм үстерү буенча эшчәнлегенә нәтиҗә ясалды. Шулай ук ТР Халыклары ассамблеясе башкарма комитеты эшчәнлеге бәяләнде, Халыклар дуслыгы йорты һәм Ассамблеянең 2011 елга планы расланды. Агымдагы елда милли-мәдәни мөхтәриятләрнең теләк-тәкъдимнәрен исәпкә алып, барысы 400 чара уздыру планлаштырылган.

Күпмилләтле якшәмбе мәктәбе директоры Майя Хухунашвили үз чыгышында билгеләп үткәнчә, бүгенге көндә аларны дәреслекләр белән бәйле проблема борчый. Эш шунда: якшәмбе мәктәпләре өчен чыгарылган махсус уку әсбаблары юк. Аларны диаспоралар үз илләреннән алып кайта. Әмма Татарстан мәктәпләрендә белем алучылар бары тик РФ Мәгариф һәм фән министрлыгы виза куйган уку әсбаблары белән генә белем ала ала. Башка республикалардан килгән дәреслекләрдә андый виза юк. Фәрит Мөхәммәтшин бу мәсьәләне ТР Мәгариф һәм фән министрлыгы белән берлектә хәл итәргә киңәш бирде.

ТР Халыклары ассамблеясе башкарма комитеты башлыгы Николай Владимиров сүзләренә караганда, агымдагы елда иң зур уңыш – милли-мәдәни мөхтәриятләрнең, диаспораларның яшьләр канатын төзү булган. Әмма берничә милләтнең бүгенгә кадәр яшьләр канаты юк. ТР парламенты башлыгы исә яшьләрнең эшләргә илһамы барлыгын билгеләп үтте һәм Ассамблея эшенә күбрәк җәлеп итү зарурлыгын белдерде. 
Фәрит Мөхәммәтшин журналистлар белән аралашу вакытында узган елда ассамблея һәм Халыклар дуслыгы йорты тарафыннан эшнең аз эшләнмәгәнлеген хәбәр итте. “2007, 2010 елларда узган ТР халыклары корылтаеннан соң халыклар арасындагы тынычлык һәм килешеп яшәү, толерантлык мәсьәләләре буенча эш алып бару системага салынды. Алар төрле телләрдә сөйләшә, һәрберсенең үз гореф-гадәтләре, әмма алар Татарстанда яши”, - диде ул. 
2011 елга расланган план турында Фәрит Мөхәммәтшин: “Ул бик киеренке. Иң мөһиме – милли-мәдәни мөхтәриятләрнең эшчәнлеген активлаштыру. Без берләшмәләр эчендәге хәлләр өчен аларның җаваплылыгын арттырырга кирәк дип саныйбыз. Кайдадыр киеренкелек, кайдадыр канәгатьсезлек бар, кайдадыр закон бозыла – Татарстанга килеп төпләнеп яшәүчеләр арасында җинаять кылучылар да бар. Бу, беренче чиратта әлеге берләшмәнең, әлеге халыкның игътибар үзәгендә булырга тиеш. Бу республикада яшәүче башка милләтләр арасында абруеңны җуймас өчен кирәк. Без алар тарафыннан күрсәтелгән инициативаларны хуплыйбыз”, - дип белдерде.
“Гомумән алганда, җәмгыятьтә булган киеренкелек күпмедер дәрәҗәдә Татарстанда да бар. Монда ул проблемаларны хәл итү юлларын эзләүчеләр шактый, республика җитәкчелеге дә зур ярдәм күрсәтә”, - диде ТР парламенты башлыгы. 
“Узган елда без милли-мәдәни мөхтәриятләрнең, диаспораларның яшьләр канатын булдыру турында карар кабул иттек. Аларның барысы да диярлек ТР буенча Юстициясе идарәсендә теркәлде. Яшьләр эшләргә атлыгып тора, эшне нәкъ менә шулардан башларга кирәк тә. Аларның лидерлары аша без төрле милләт яшьләрен тәрбияләүгә йогынты ясаячакбыз. ТР Халыклары ассамблеясе җәмгыятьтә үз урынын тапты, халык Ассамблеягә тартыла”, - дип сүзен тәмамлады ул.
· 3 мартта Казан федераль университетының “УНИКС” мәдәният-спорт комплексында Татьяна көнен бәйрәм итү Татарстандагы барлык студентларның күпмилләтле дуслыгы билгесе астында узды.
Бәйрәм “УНИКС” каршындагы мәйдандагы концерт алдыннан 2 сәгать кала башланып китте. Студентлар экстремаль спорт тамашасының шаһитлары булдылар, шулай ук коймак һәм кайнар чәй белән сыйландылар. Моннан тыш, алар өчен төрле ярышлар оештырылган иде. 
Бәйрәм концерты кунаклары арасында Татарстан Дәүләт Советы Рәисе Фәрит Мөхәммәтшин, ТР Мәгариф һәм фән министры Альберт Гыйльметдинов, ТР Яшьләр эшләре, спорт һәм туризм министры урынбасары Андрей Кондратьев, Казан федераль университеты президенты Мәгъсүм Сәлахов, Татарстанның Студентлар лигасы башлыгы Тимур Сөләйманов һәм башка рәсми затлар бар иде. 
Кичә Татарстандагы барлык студентларның күпмилләтле дуслыгы билгесе астында узды. “УНИКС” сәхнәсендә республика югары уку йортлары студентлары үзләренең иҗади номерларын тәкъдим итте. 
Фәрит Мөхәммәтшин, республика студентларына мөрәҗәгать итеп: “Мин бәйрәмгә Татарстан парламенты Рәисе, Татарстан Халыклары ассамблеясы башлыгы буларак, яшьләребезне тәбрик итәргә, сезнең белән горурлануыбыз хакында әйтергә, укуда һәм тормышыгызда зур уңышлар теләргә дип килдем”, - дип белдерде. 
· 4 мартта ТР Дәүләт Советы Рәисе Фәрит Мөхәммәтшин Төркия Республикасының Энергетика һәм табигать байлыклары министры Танер Йылдыз белән очрашты.
Билгеле булганча, Төркия делегациясе Казанга Сәүдә-икътисади хезмәттәшлек буенча Россия-Төркия Хөкүмәтара комиссиясе эшендә катнашу өчен килде. Алар ТР Президенты Рөстәм Миңнеханов һәм ТР Дәүләт Киңәшчесе Минтимер Шәймиев белән дә очрашты. 
Очрашуда Казанда Сәүдә-икътисади хезмәттәшлек буенча Россия-Төркия Хөкүмәтара комиссиясе утырышы узуның Россия һәм Төркия арасындагы мөнәсәбәтләргә яңа сулыш өрүе билгеләп үтелде. 
Татарстан парламенты башлыгы соңгы айларда күп өлкәләрдә Төркия белән багланышларның активлашуын билгеләп үтте. “Бу аңлашыла да. Чөнки Россия Федерациясе Төркия белән эшләүгә зур игътибар бирә. Шулай ук монда Төркия Президентының Татарстанга эш сәфәре нәтиҗәләре дә чагылыш таба”, - диде Фәрит Мөхәммәтшин.
Спикер очрашуда Төркиянең Бөек Милләт Җыены делегациясенең республикада җылы каршы алынуын, Татарстан парламенты тарихында беренче тапкыр Милләт Җыенының Тышкы элемтәләр комиссиясе рәисе Морат Мәрҗәннең чыгыш ясавын җиткерде. Төркия парламенты республикада 1 декабрьдә булып китте. 
Фәрит Мөхәммәтшин шулай ук Татарстан парламентында Европа Советының парламент ассамблеясе рәисе Мәүлет Чавуш углын кабул итүләрен әйтте. “Ул бик уңай тәэсирләр калдырды”, - диде спикер. Ул шулай ук Төркиянең Казандагы генераль консулы Әхмәт Акынтының эшчәнлеген югары бәяләде. Алга таба ике республика арасында парламентара һәм хөкүмәтара багланышларының үсешенә ышанычын белдерде. 
Танер Йылдыз, үз чиратында, Төркиядән килгән делегацияләрнең сәяси юнәлешне генә күз алдында тотмавын, аларның яңа проектларга юл ачуын җиткерде. Билгеле булганча, Татарстандагы һәр өченче предприятиедә Төркиянең дә өлеше бар.
“Без бик күп өлкәләрдә уртак эшчәнлек алып бара алабыз. Моңа туризм һәм мәдәнияттан алып атом электр станциясе һәм газүткәргечләр белән бәйле техник проектларга кадәр керә. Төркия тиз үсә һәм яңара. Соңгы сигез ел эчендә илнең эчке тулаем продукты өч тапкыр артты. Бу күрсәткечләр буенча Төркия дөньяда беренче урыннарда тора”, - диде Төркия кунагы.
Очрашуда Казанда Сәүдә-икътисади хезмәттәшлек буенча Россия-Төркия Хөкүмәтара комиссиясе утырышы узуның Россия һәм Төркия арасындагы мөнәсәбәтләргә яңа сулыш өрүе билгеләп үтелде. 
Очрашуда ТР Дәүләт Советы Рәисе урынбасары Римма Ратникова, РФ Дәүләт Думасы депутатлары Илдар Гыйльметдинов һәм Илдар Берхеев, Татарстан парламенты комитетлары рәисләре катнашты. 
· 5 мартта Татарстан Дәүләт Советында “Зенит-Казан” (Россия) – “Скра” (Польша) волейбол матчына багышланган матбугат конференциясе узды. Әлеге очрашуда җиңгән команда Чемпионнар лигасының дүртлек финалында катнашу хокукын яулаячак.
ТР Волейбол федерациясенең яңа президенты Фәрит Мөхәммәтшинның сүзләренә караганда, тиздән Татарстанда бик тә популяр булган әлеге спорт төре үз үсешендә яңа этәргеч алачак. 
“Мин, республиканың спорт тормышында волейбол үзенә лаеклы урын алсын өчен, зур көч куячакмын”, - диде Ф.Мөхәммәтшин. “Без даими рәвештә төрле дәрәҗәдәге ярышлар үткәреп, волейболның мәктәпләрдә, югары уку йортларында, шәһәр һәм районнарда үсешенә ярдәм итәчәкбез. Күптән түгел РФ Спорт, туризм һәм яшьләр сәясәте министрлыгы Татарстан Республикасын, Россия җыелма командасында чыгыш ясар өчен, спортчылар әзерләүдә база төбәге буларак раслады. Без булачак җыелма команда өчен тиешле шартлар тудырырга, фан-клублар, судьялар һәм волонтерлар әзерләү белән шөгыльләнергә тиеш”, - дип ассызыклады ТР Дәүләт Советы Рәисе. 
“Мин кайсы волейболны күбрәк яратам – хатын-кызларныкынмы, әллә ир-егетләрнекенме? Бу - провакацион сорау. Ирләр волейболы Казанда үзен күрсәтте инде, ул аягында нык басып тора. Бүләкләр, югары исемнәр, атаклы тренер, менә дигән мохит – боларның барысы да шул хакта сөйли. Хатын-кызлар волейболы турында сөйләгәндә, без мондый амбициоз бурычны (чемпионатта җиңү) беренче мәртәбә куябыз һәм биредә безнең ярдәм сизелерлек булачак”, - диде Ф.Мөхәммәтшин. 

· 10 мартта Дәүләт Советы Рәисе Фәрит Мөхәммәтшин Җинаять-башкарма системасы хезмәткәре көнен бәйрәм итүдә катнашты. 
 “Мин үзем бу системадан ерак кеше, шулай да әлеге хезмәт турында хәбәрдар”, - диде үз чыгышында Ф.Мөхәммәтшин. 1879 елның 12 мартында Россия императоры Александр II Указы белән төрмә департаменты гамәлгә кертелгән. Шуннан бирле җәзаларны үтәү бердәм системага салынган, исем-атамасы алышынып, күп еллар узса да, ни үкенеч, җәмгыятьтә аңа карата ихтыяҗ әлегә бетми. Җәзаларны үтәү системасында үзенчәлекле контингент белән мораль, рухи, физик яктан үтә нык һәм югары әзерлекле кешеләр генә эшләргә тиеш дип саныйм. Чөнки йомшак характерлылар анда эшли алмый. Һәм, иң мөһиме – кешеләрне ярата белү таләп ителә: анда табиблар, педагоглар эшли”, - диде чыгышында парламент башлыгы. “Шулай да, үзегез сайлаган хезмәтне яхшырту өчен резерв аз түгел. Хезмәткәрләрегез кыңгыр эштә тотылуы турында массакүләм мәгълүмат чараларында әйтелә – андыйлардан арынырга кирәк”, - дип басым ясап әйтте Ф.Мөхәммәтшин. 
Бәйрәм тантанасына Җәзаларны үтәү федераль хезмәтенең ТР буенча идарәсе учреждениеләре вәкилләре, шушы хезмәт ветераннары чакырулы булып, кичәнең тантаналы өлешендә Ф.Мөхәммәтшин дәүләт бүләкләре - ТР Президенты һәм ТР Хөкүмәте Рәхмәт хатлары, мактаулы исем бирелүе уңаеннан күкрәк билгеләре тапшырды. Шулай ук хезмәтендә мактауга лаек бер төркем хезмәткәр ведомство бүләкләре белән дә бүләкләнде, истәлеккә фотосурәткә төште. “Пирамида”дагы кичә республика сәхнә осталары һәм иҗат коллективлары чыгышлары белән дәвам иттерелде.
· 11 мартта ТР Дәүләт Советында Казан дәүләт ветеринария академиясе укытучылары һәм студентлары өчен Ачык ишекләр көне уздырылды.
Алар “Татарстан Республикасының авыл хуҗалыгы өлкәсендәге киләчәге” дигән тема буенча оештырылган “түгәрәк өстәл” утырышында парламентның Экология, табигатьтән файдалану һәм аграр мәсьәләләр комитеты рәисе Валерий Васильевка, аның урынбасары Илсур Сафиуллинга, Мәдәният, фән, мәгариф һәм милли мәсьәләләр комитеты рәисе урынбасары Анастасия Исаевага үзләрен кызыксындырган сорауларны бирде. 
Аерым алганда, студентларны Россиянең Бөтендөнья сәүдә оешмасына керү перспективалары, бу процессның авыл хуҗалыгы продукциясен җитештерүчеләргә нинди йогынты ясаячагы, республикада биогазны калдыкларсыз җитештерү технологияләрен үстерү мәсьәләләре кызыксындырды.
ТР Яшьләр иҗтимагый палатасы әгъзалары белән очрашуда исә “2011-2015 елларда Татарстан Республикасының авыл яшьләре” максатчан программасы турында фикер алыштылар.
· 14 мартта ТР Дәүләт Советы Рәисе Фәрит Мөхәммәтшин республика парламентында Илкүләм террорчылыкка каршы комитет аппараты комиссиясе әгъзалары белән очрашты.
Очрашуда җинаятьчелеккә каршы көрәш, террорчылык һәм экстремизм күренешләрен кисәтү чаралары хакында фикер алышынды. Дәүләт Советы белән танышу барышында кунаклар өчен парламент үзәге, музей, китапханә буйлап экскурсия оештырылды.

Очрашуда шулай ук ТР Дәүләт Советы Рәисе урынбасары Александр Гусев, ТР Дәүләт Советы секретаре Лилия Маврина, ТР Куркынычсызлык советы секретаре Валерий Власов, парламент комитетлары җитәкчеләре катнашты.
· 14 мартта Дәүләт Советы Рәисе урынбасары Римма Ратникова татар язучысы Гомәр Бәшировның тууына 110 ел тулуга багышланган иҗат кичәсендә катнашты. 
· 15 мартта ТР Дәүләт Советы Рәисе Фәрит Мөхәммәтшин Азнакай муниципаль районына сәфәре барышында шәхси ярдәмче хуҗалыкларны үстерү һәм авылда эшкуарлыкның эшчәнлеген үстерүгә бәйле мәсьәләләрне күтәрде. Азнакай районында Фәрит Мөхәммәтшин берничә объектта: пластик тәрәзәләр һәм ишекләр җитештерү предприятиесендә, йорт куяннары үрчетү фермаларында, теплица хуҗалыкларында, кайбер крестьян-фермер хуҗалыклары һәм гаилә фермаларында булды. Авыл кешеләре парламент башлыгына үзләрен борчыган проблемалар хакында сөйләде. 
Район хакимияте бинасында авыл җирлекләре башлыклары катнашында узган киңәшмәдә Азнакай районында хуҗалык итүнең кече формаларын һәм эшкуарлыкны үстерү эшчәнлегенә нәтиҗә ясалды. 

“Безнең төп максат – авыл кешеләренең күңелендә ышаныч уяту”, - дип басым ясады Фәрит Мөхәммәтшин, киңәшмәдә катнашучыларга мөрәҗәгать итеп. Ул авыл халкы эшчәнлегенең активлыгын арттыру буенча республика программасының уңышлы гамәлгә ашырылуы турында сөйләүче кайбер мәгълүматлар китерде. Ике ел эчендә фермер хуҗалыкларының саны, җиде тапкыр артып, 4 меңнән 28 меңгә җиткән. Хәзерге вакытта 318 мең шәхси хуҗалыкта авыл хуҗалыгы эшләре алып барыла. Алар барлыгы 60 мең баш мөгезле эре терлек сатып алган. “Бу бергәләп башкарылган эш, без авыл кешеләрен уяттык һәм алар үз көчләренә ышанды, - диде Дәүләт Советы Рәисе. – Шуның белән бергә төрле хезмәтләр күрсәтү, көнкүреш техникасын ремонтлауны да кертеп, эшкуарлык эшчәнлегенең төрле формаларын үстерү бурычы куела. Бездә акыллы кешеләр күп”. 
Район башлыгы Рафис Галиев Азнакай районы авыл хуҗалыгы товар җитештерүчеләрен үстерүнең төп тенденцияләре хакында сөйләде. Бүгенге көндә районда 797 шәхси хуҗалык 153,7 миллион сумлык кредит алган, бу 100 шәхси ярдәмче хуҗалыкка 10 кредит туры килә дигән сүз. 8,6 миллион сумлык субсидия бирелгән. 2010 елда шәхси ярдәмче хуҗалыкларның савым сыерларын терлек азыгы белән тәэмин итүгә бюджеттан 13,3 миллион сум акча бүлеп бирелгән һәм алар тулысынча үзләштерелгән. Районда 2 авыл хуҗалыгы кулланучылар кооперативы һәм 9 халыкка хезмәт күрсәтү пункты оештырылган. 
· 16 мартта ТР Дәүләт Советы Рәисе Фәрит Мөхәммәтшин Нью-Йорк штаты эшлекле даирәләре вәкилләре белән очрашты. Очрашуда Татарстан белән Төньяк Америка штаты арасында икътисади һәм мәгариф элемтәләрен үстерү өлкәсендә хезмәттәшлек итү буенча фикер алыштылар.
Кунаклар арасында “Аутерра” президенты һәм компаниянең башкаручы директоры Эрик Барнет, Нью-Йорк штаты Икътисади элемтәләр департаментының Халыкара сәүдә элемтәләре бүлеге директоры Джеральд Шэйм бар иде. Нефтьне чистарту технологияләрен эшләүдә махсуслашкан “Аутерра” компаниясе вәкилләре сүзләренә караганда, аларның яңалыгын куллану Татарстанда табыла торган “кара алтын” сыйфатын һәм кыйммәтен арттырырга мөмкинлек бирә. Фәрит Мөхәммәтшин исә чит ил партнерларының тәкъдиме җентекләп өйрәнеләчәген белдерде. 
Очрашуда шулай ук Нью-Йорк штаты Дәүләт университетының Татарстан югары уку йортлары, фәнни үзәкләр белән хезмәттәшлек перспективалары буенча да фикерләштеләр. Фәрит Мөхәммәтшин сүзләренә караганда, әгәр ике яклы вузара килешү төзелсә, Нью-Йорк штаты Дәүләт университеты укытучылары Казан федераль университетында лекцияләр укый алачак. “Безнең республика Нью-Йорк штаты галимнәрен һәм белгечләрен чакыру белән кызыксына”, - дип билгеләп үтте Дәүләт Советы Рәисе. 

Татарстан белән Нью-Йорк штатының уртак проектларын гамәлгә ашыруның якынча нәтиҗәләрен агымдагы елның көзендә чыгару ниятләнә. Сентябрьдә безнең республикага Төньяк Америка штаты парламент делегациясе визиты көтелә. 
Очрашуда ТР Дәүләт Советының Икътисад, инвестицияләр һәм эшкуарлык комитеты рәисе Марат Галиев, “Татнефтехиминвест-холдинг” ачык акционерлык җәмгыяте генераль директоры Рафинат Яруллин һәм башка рәсми затлар катнашты. 
· 17 мартта ТР Дәүләт Советында парламентның Законлылык һәм хокук тәртибе комитетының ике еллык эшчәнлек нәтиҗәләренә багышланган матбугат очрашуы узды. Билгеле булганча, дүртенче чакырылыш Дәүләт Советы җыелганга агымдагы елның 19 мартында ике тула. Комитет рәисе Шакир Яһудин журналистларга үз комитетларының эш үзенчәлекләре турында сөйләде.
Очрашуда билгеләп үтелгәнчә, Татарстанда бүгенге көнгә 886 закон кабул ителгән. Шуның 355 – төп законнар, ә калганнары закон актларына үзгәрешләр һәм төзәтмәләр кертү белән бәйле. Билгеле булганча, республика законнарына әледән-әле үзгәрешләр кертеп тору федераль законнарның үзгәреш кичерүе белән бәйле. Шакир Яһудин хәбәр иткәнчә, республика законнарын федераль законнар белән тәңгәлләштерү өчен 3 ай вакыт каралган, шушы аз гына вакыт аралыгында законнарны кабул итеп өлгерергә дә кирәк. 

Комитет рәисе шулай ук ТР Дәүләт Советының законнар проектлары эшчәнлеге белән бәйле планнан тыш та закон проектлары керүен, аларның нормадан 4-5 тапкыр артыграк булуын билгеләп үтте. Аның фикеренчә, бу аналитик эшнең тиешле дәрәҗәгә куелмавыннан, теге яки бу мәсьәләләрнең эшләнеп бетмәвеннән килә. 

Дүртенче чакырылыш ТР Дәүләт Советы эшчәнлеге кысаларында Законлылык һәм хокук тәртибе комитеты аша 73 закон проекты узган. Шуның унөче - комитетның үз инициативасы.

Шакир Яһудин ТР Дәүләт Киңәшчесенә, республика законнарын мониторинглауга, гражданнарның тынычлыгын һәм төнлә тынлыкны саклауга кагылышлы законнар турында тәфсилләп сөйләде. Республика закон актларын мониторинглауга нисбәтле законга килгәндә, хәзер Татарстан законнарының һәркайсының паспорты эшләнәчәге, аның буенча тулы мәгълүмат алып булачагы хәбәр ителде. Алга таба бу эш тагын да зуррак масштабта алып барылачак. Гражданнарның тынычлыгын һәм төнлә тынлыкны саклауга кагылышлы законны Ш.Яһудин “халыктан кергән закон инициативасы” дип атады. Әлеге закон гражданнарның күпсанлы мөрәҗәгатьләре буенча эшләнгән. Алай гына түгел, Дәүләт Советы әлеге законны тормышка ашыру механизмнарын күзаллаган карар да кабул иткән. Якын арада Законлылык һәм хокук тәртибе комитетында бу законның үтәлеше турында фикер алышачаклар. 
Шакир Яһудин, киләчәккә планнар белән уртаклашып, Россия Федерациясе һәм Татарстан Республикасы дәүләт хакимияте органнары арасында вәкаләтләрне бүлешү турындагы Шартнамәне конкрет чаралар белән тулыландыру зарурлыгын да белдерде. “Әлеге уникаль документның вакытын озынайтканга 4 ел вакыт үтеп тә китте. Әмма бүгенгә кадәр Шартнамә нигезнамәләрен үстерү юнәлешендә бер генә закон акты да кабул ителмәде”, - дип белдерде ул.
2011 елда Законлылык һәм хокук тәртибе комитеты расланган план нигезендә 57 мәсьәлә караячак. Шуның уникесе – федераль законнарга үзгәрешләр кертү белән бәйле закон проектлары. Шакир Яһудин хәбәр иткәнчә, РФ Дәүләт Думасына төбәкләрдән закон инициативалары авырлык белән үтә. Аларның 98 проценты, Мәскәүдә тискәре бәяләмә алып, кире әйләнеп кайта. 
· 17 мартта Мәскәүдә Россия Хисап палатасы башлыгы рәисе Сергей Степашин рәислегендә РФ субъектларының контроль-хисап һәм закон чыгару органнары вәкилләре катнашында селектор киңәшмәсе булды. Видеоконференция режимында узган чарада ТР Дәүләт Советы Рәисе Фәрит Мөхәммәтшин катнашты.
Киңәшмәдә агымдагы елның октябрендә гамәлгә керәчәк контроль-хисап субъектлары һәм муниципаль берәмлекләре эшчәнлеген оештыруның гомуми принципларын тәртипкә салучы яңа федераль закон буенча фикерләштеләр. Илнең Баш контроль-хисап органы җитәкчесе яңа закон кабул ителү нәтиҗәсендә алга куелган бурычлар белән таныштырды. 

Сергей Степашин Россиядә 2020 елга кадәр социаль-икътисади үсеш стратегиясе проектын эшләүдә катнашу турында сөйләгәндә, төбәк вәкилләренә, шул исәптән, ТР Хисап палатасына финанс контроле системасын үстерү һәм модернизацияләү тәкъдимнәре өчен рәхмәт белдерде. “Бүген Татарстан Республикасы “Электрон Хөкүмәт” системасын кертү һәм электрон мәйданчыкта сәүдә оештыру мәсьәләләре буенча бөтен Россия өчен үрнәк булып тора”, - дип ассызыклады ул. 

ТР Дәүләт Советы Рәисе Фәрит Мөхәммәтшин үз чыгышында Татарстан парламентарийларының тышкы финанс контроле системасын үстерү һәм модернизацияләү өчен Хисап палатасы тәкъдим иткән һәм Президент тарафыннан федераль закон буларак кертелгән нигезләмәләрне югары бәяләде, дип билгеләп үтте. 

ТР парламенты башлыгы сүзләренә караганда, Татарстанда бюджетның керем өлешен тулыландыру һәм чыгым өлешен оптимальләштерү резервларын ачыклау, тышкы финанс контроле органнарының принципиаль позициясе һәм гаепле вазыйфаи затларны җаваплылыкка тарту сизелерлек нәтиҗәләр бирә. ТР муниципаль берәмлекләренең контроль-хисап палаталарына юридик зат статусын бирү чаралары тәмамланды диярлек, дип билгеләп үтте Дәүләт Советы Рәисе. 

“45 муниципаль районның һәм шәһәр округларының 44е юридик затлар булып тора, берсе буенча кирәкле теркәү процедуралары тәмамлана. “Чиратта тагын бер этап – берәмлекләр дәрәҗәсендә тышкы финанс контролен үткәрү мәсьәләсен хәл итү”, - диде Фәрит Мөхәммәтшин. 

Селектор киңәшмәсендә ТР Хисап палатасы рәисе Алексей Демидов, Дәүләт Советының Бюджет, салым һәм финанслар буенча рәисе Морат Гаделшин. ТР хакимияте башкаручы органнары вәкилләре, Россия Контроль-хисап органнары ассоциациясе әгъзалары катнашты. 
· 17 мартта ТР Дәүләт Советы Рәисе Фәрит Мөхәммәтшин “Ачык ишекләр көне” кысаларында республика китапханәләре һәм архивлары хезмәткәрләре белән очрашты. Аңарчы алар ТР Дәүләт Советы Секретаре Лилия Маврина һәм парламентның Мәдәният, фән, мәгариф һәм милли мәсьәләләр комитеты рәисе Разил Вәлиев белән күрешеп сөйләште. 
Парламент башлыгы, очрашуда катнашучы архив хезмәткәрләрен 10 мартта билгеләп үтелгән һөнәри бәйрәмнәре белән котлап, Татарстанда бу өлкәдә эшләүчеләрнең үз хезмәтләрен яратып, югары дәрәҗәдә башкаруын белдерде. “Без архив идарәсе эшчәнлегенең, бик күп сандагы документларны Татарстанның киләчәге өчен системага салу һәм саклауның мөһимлеген бик яхшы аңлыйбыз”, - диде спикер. 

“Без сезне урыннарда хакимият белән халык арасын бәйләп торучылар дип саныйбыз. Сез китапханәләрдә китап бирү генә түгел, кешеләрне мәгълүмат белән тәэмин итәргә дә тиешсез”, - диде ул, китапханәчеләргә мөрәҗәгать итеп. Шул ук вакытта Фәрит Мөхәммәтшин китапханә һәм архив хезмәткәрләренең заман таләпләренә җавап бирерлек булырга тиешлеген ассызыклап үтте. Алар бит әле мәдәниятны һәм туган телне саклауда үзләреннән зур өлеш кертә. 
Спикер Татарстанда китапханәләр системасы саклап калынганлыгын белдерде. Аның фикеренчә, бер яктан, информацион технологияләр, аерым алганда, Интернет үсеше, электрон массакүләм мәгълүмат чараларының барлыкка килүе басма хезмәтләргә кызыксынуны киметкән. Икенче яктан караганда, күпчелек кешеләр мәгълүматны гадәти китаплар аша алуны кулайрак дип саный. 
Очрашу барышында Фәрит Мөхәммәтшин кунакларга республика тормышка ашырыла торган төп икътисади проектлар турында сөйләде. Китапханәчеләр исә аңа үзләрен кызыксындырган сорауларны бирделәр һәм, форсаттан файдаланып, парламент башлыгын “Укыдым да уңышка ирештем!” дигән акциядә катнашырга чакырды. Әлеге акция кысаларында Милли китапханәгә, култамгаңны салып, китап бүләк итәргә мөмкин. 
· 18 мартта Президиум утырышы узды, анда дүртенче чакырылыш Дәүләт Советының унҗиденче утырышын 31 мартта чакырырга карар кылынды. 
ТР Дәүләт Советы Секретаре Лилия Маврина белдергәнчә, сессиянең көн тәртибенә 22 мәсьәлә кертелә. Шуның унбере – Татарстан Республикасы законнары проектлары; җидесе - РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре. Аерым алганда, депутатларга 2011-2015 елларга ТРның Социаль-икътисади үсеш программасы, “Хезмәт ветераны” исемен бирү белән бәйле закон проектларын икенче укылышта карарга туры киләчәк. 
Сессиядә депутатлар шулай ук беренче укылышта Татарстан Республикасының сайлаулар һәм референдумнар, вөҗдан иреге һәм дини берләшмәләр турындагы законнарына үзгәрешләр кертү белән бәйле закон проектларын караячак. 
Президиум утырышында 2011-2015 елларга ТРның Социаль-икътисади үсеш программасын раслау белән бәйле закон проектына карата икенче укылышка 287 тәкъдим керүе турында хәбәр ителде. Татарстан парламенты башлыгы фикеренчә, бу депутатларның программага битараф булмауларын күрсәтә. 
“Бу тәкъдимнәрне кертүчеләр әлеге төзәтмәләр программаның сыйфатын яхшыртуга китерәчәк дип саный. Әгәр бу тәкъдимнәр тормышка ашырыла торган икән, без аларны хуплаячакбыз. Теләсә кайсы программа реаль тормышка ашырыла торган булырга тиеш”, - диде Фәрит Мөхәммәтшин әлеге документ тулысынча гамәлгә кертелгән очракта, аның алдагы биш елда республика үсешенә сизелерлек йогынты ясаячагын әйтеп. 
22 мартта парламентның Икътисад, инвестицияләр һәм эшкуарлык комитетында программага карата кергән тәкъдимнәр җентекләп каралачак дип көтелә. 
Утырышта ТР Үзәк сайлау комиссиясе рәисе Анатолий Фомин 13 мартта республиканың аерым муниципаль берәмлекләрнең вәкиллекле органнарына узган өстәмә сайлаулар нәтиҗәсе белән таныштырды. Депутат мандатларына 100 артык кандидат дәгъва иткән, алар арасында - “Бердәм Россия”, КПРФ партияләреннән, шулай ук үзләрен үзе күрсәткән кандидатлар да бар. 
Сайлауларда сайлаучыларның 84,52 проценты катнашкан. Сайлау кампаниясе нәтиҗәләре буенча 64 депутат мандаты да ияләренә ирешкән. Тавыш бирү нәтиҗәләре “Бердәм Россия” партиясенең лидерлыкка чыкканлыгын, аның вәкилләренә 58 депутат мандаты туры килгәнлеген күрсәтә. Калган мандатлар үзләрен үзе күрсәткән кандидатларга һәм КПРФ партиясе вәкилләренә бирелгән.
Парламент башлыгы Фәрит Мөхәммәтшин узган сайлаулар нәтиҗәләрен уңай бәяләде. Җитди кимчелекләрнең булмавын билгеләп үтте. 
· 18 мартта Казанда  “Татарстан Республикасының ел укытучысы-2011” конкурсы йомгаклары игълан ителде. Республика җитәкчелеге исеменнән иң яхшы педагогларны  ТР Дәүләт Советы Рәисе Фәрит Мөхәммәтшин котлады. 
Тантанада шулай ук парламент башлыгы урынбасары Римма Ратникова, ТР Министрлар Кабинетының югары, урта һөнәри белем бирү һәм фән бүлеге җитәкчесе урынбасары Георгий Гатауллин, Республиканың мәгариф хезмәткәрләре профсоюзы рәисе Юрий Прохоров, ТР мәгариф һәм фән министрының беренче урынбасары Данил Мостафин, Казан мәгариф идарәсе башлыгы Илсур Һадиуллин, ТР Дәүләт Советы депутатлары катнашты.
“Татарстанның педагогик корпусы Россия күләмендә – иң көчлеләрдән. Республика мәктәпләрендә белем алучы балалар ил күләмендә ярышларда җиңү яулый,  - дип, Мәскәүдә эш сәфәрендә булган ТР Мәгариф һәм фән министры Альберт Гыйльметдинов укытучыларга видеоязма аша мөрәҗәгать итте. -  Финал ярышларда катнашкан 50 укытучының һәрберсе – җиңүче, республиканың иң яхшы педагогы. Республика укытучылар бергәлегенә лаеклы хезмәт өчен рәхмәт”, - диде.
Аның беренче урынбасары Данил Мостафин исә, министрлык коллективы исеменнән бөтен республикадан җыелган укытучыларны сәламләп, конкурста катнашучылар арасында яшь укытучылар күплегенә игътибарны юнәлтте һәм укытучылар “армиясе”нә лаеклы алмаш килүен билгеләп үтте. 
Фәрит Мөхәммәтшин: “Соңгы дистә елларда озакка сузылган реформалар шартларында җәмгыять үсешендә укытучының роле һәм аның урыны күмелеп калды, читкә тибәрелде, тиешенчә бәяләнмәде сыман. Галиҗәнап Укытучыдан кала, амбициоз максатлар куеп, аларга ирешеп, республиканы көндәшлеккә сәләтле итеп булмаслыгына соңгы елларда төшенелде, - диде ул.  - Шуңа күрә ТР Президенты Рөстәм Миңнеханов, республиканың барлык дәүләт һәм муниципаль хакимияте органнары тарафыннан Татарстанда мәгарифне үстерү стратегиясе - 2015 елга кадәр каралган “Киләчәк” программасы булдырылды. Анда исә төп урын укытучы-педагогларга бирелә. Сезнең хезмәтегез җиңелләрдән түгел, ә түземлелегегез сез XXI гасыр тормышына әзерләгән дистә меңләгән сәләтле кешеләрдә чагылачак”.
Җырлы-биюле тантанада “Яшь укытучы”, “Мәгълүмати-коммуникатив технологияләр укытучысы”, “Һөнәрен яраткан өчен”, “Осталык һәм рухлык”, “Балачак дөньясы” һ.б. номинацияләрдә җиңүчеләр, призлы урыннарга чыгучылар бүләкләнде. 
Призлы урыннар – Казан укытучыларында. Беренче урынга чыккан Идел буе районы 19 нчы мәктәбенең физика укытучысы Нияз Хәбибуллинга 200 мең сумга сертификат бирелде һәм ел дәвамында аквапаркка ике кеше йөрерлек мөмкинлек тудырылды. Ул Россия күләмендә Татарстан укытучылары данын яклаячак.
· 19 мартта ТР Дәүләт Советы Рәисе Фәрит Мөхәммәтшин Татар федераль милли-мәдәни мөхтәриятенең алтынчы хисап-сайлау конференциясе эшендә катнашты.
 “Милли сәясәтне төптән уйлап һәм төгәл итеп алып барырга, моның белән көн саен шөгыльләнергә кирәк. Әлеге мәсьәләнең мөһимлеген федераль үзәктә дә, төбәкләрдә дә яхшы аңлыйлар”, - дип белдерде ул үзенең чыгышында, федераль дәрәҗәдә милли сәясәт концепциясен кабул итү һәм РФ Милләтләр эшләре буенча министрлык төзүнең зарурлыгын белдереп. Ул Мәскәүнең Манеж мәйданындагы вакыйгаларның һәр милләт вәкилен уйландырырга тиешлеген ассызыклап үтте. 
Татарстан парламенты башлыгы, конференциядә катнашучыларны Татарстан Президенты, Дәүләт Советы һәм Министрлар Кабинеты исеменнән сәламләп, биредә Россия төбәкләрендәге күпмиллионлаган татар халкының мәнфәгатьләрен кайгыртучыларның җыелуын искәртте. Аның сүзләренә караганда, федераль закон нигезендә, нәкъ менә милли-мәдәни мөхтәрият туган телне, милли мәгарифне һәм милли мәдәниятны саклап калу мәсьәләләрен мөстәкыйль рәвештә хәл итү өчен барлыкка килгән иҗтимагый оешма булып тора. 
Фәрит Мөхәммәтшин, кайбер кимчелекләргә карамастан, милли-мәдәни автономия җитәкчеләренең хезмәтен югары бәяләвен әйтеп, алга таба да бергә һәм бердәм булырга, урыннардагы хакимият вәкилләре белән килешеп эшләргә чакырды. “Сезнең эшегез бик кирәк”, - дип мөрәҗәгать итте спикер милләттәшләребезгә. Яшьләр белән эшне Интернет челтәре аша алып баруның максатка ярашлы булуын әйтте.

Фәрит Мөхәммәтшин үз чыгышында татарлар күпләп яшәгән төбәкләрдә Габдулла Тукайның 125 еллык юбилеена багышланган чараларны җәелдерү зарурлыгын да билгеләп үтте. Милли-мәдәни автономияләрнең әлеге датаның асылына төшенеп җитмәвен белдерде. Ул шушы көннәрдә Казанга эш сәфәренә килгән Төркия Премьер-министры Рәҗәп Тайп Эрдоганның үз илләрендә бу нисбәттән күпсанлы чаралар уздырачаклар дип әйткәнен җиткерде. 
Туган телне өйрәнү мәсьәләләренә тукталып, спикер Татарстанда азсанлы милләтләргә дә якшәмбе мәктәпләрендә ана телен үзләштерү мөмкинлекләре тудырылуын хәбәр итте. Ул төбәк мәктәпләрендә милләттәшләребезнең туган телне өйрәнергә мөмкинлеге булмаса, якшәмбе мәктәпләрен ачарга киңәш бирде. “Бу киеренкелекне юкка чыгара”, - диде Фәрит Мөхәммәтшин. 
Спикер ТР Конституциясенең 14 статьясы нигезендә, Татарстанның республикадан читтә яшәүче татарларга милли мәдәниятне, телне үстерүдә, аларның үзенчәлекләрен саклап калуда ярдәм күрсәтергә тиешлеген билгеләп үтте. Бу статьяны республиканың төп законына керткәндә, моны тормышка ашыруның никадәр авыр һәм кыйммәткә төшәчәген аңлап та бетермәүләрен әйтте. Әмма Фәрит Мөхәммәтшин Татарстанның бу эштән баш тартырга җыенмавын белдерде. 
Татарстан парламенты башлыгы үз чыгышында шулай ук федераль автономиянең төбәкләрдә Бөтендөнья татар конгрессы белән килешеп эш алып барырга тиешлеген әйтте. “Татар барда хәтәр бар”, - дип, спикер төбәкләрдә татар иҗтимагый оешмалары җитәкчеләрен үзара тарткалашмыйча эшләргә чакырды. “Бу халык белән аралашуга зыян сала. Моннан өстен булырга кирәк”, - диде Ф.Мөхәммәтшин. Спикер тиздән РФ Дәүләт Думасына сайлаулар узачагын әйтеп, төбәкләрдә татарның булдыклы кешеләрен депутатлыкка кандидат итеп күрсәтергә чакырды. Егерме сигез төбәктә генә милли-мәдәни автономия оешуын, аларның санын сизелерлек арттырырга кирәклеген билгеләп үтте. 
Татар федераль милли-мәдәни мөхтәриятенең алтынчы хисап-сайлау конференциясенең резолюциясе кабул ителде. Анда татар милли-мәдәни мөхтәриятләренең Россия Федерациясендә яшәүче күпмилләтле халыкның чәчәк атуына, тынычлык хакына җәмгыятьнең актив катламы берләшүгә алга таба да лаеклы өлеш кертүенә ышаныч белдерелә. 
· 19 мартта Казанда узган Татарстан Республикасы Дәүләт Советы каршындагы Яшьләр иҗтимагый палатасының чираттагы утырышында яшь парламентарийлар ТР Үзәк сайлау комиссиясе каршында Яшьләр сайлау комиссиясе төзү хакындагы мәсьәләне карады.
Яшьләр иҗтимагый палатасы рәисе урынбасары Александр Карповның әйтүенә караганда, бу – ТР Үзәк сайлау комиссиясе каршында яшьләр проблемаларын уртага салып сөйләшү һәм киңәшләр бирү органы буларак эшләячәк яңа мәйданчык. “Аның составына 14 кеше керәчәк. Төп бурычы - муниципаль һәм төбәк яшьләр сайлау комиссияләре формалаштыру, республика яшьләренең электораль активлыгына даими мониторинг үткәрү, хокукый һәм сайлау культурасын арттыру һәм башкалардан гыйбарәт”, - дип өстәде А.Карпов.

Утырышта ТР Дәүләт Советы каршындагы Яшьләр иҗтимагый палатасы рәисе Е.Ефимов студентлар өчен юл йөрү билетларын булдыру мәсьәләсен өйрәнү буенча эшче төркем тарафыннан башкарылган эш нәтиҗәләре хакында сөйләде. Аның сүзләренә караганда, эшче төркем әлеге мәсьәләне хәл итү белән кызыксынган барлык яшьләр һәм студентлар иҗтимагый оешмаларының фикерләрен тыңлаган, шулай ук митингта катнашучылар – студентлар һөнәр берлеге вәкилләре белән очрашкан. 

“Эшче төркем утырышында без юл йөрү билетлары сатып алганда ташламалар һәм транспорт чыгымнарын өлешчә компенсацияләүдән файдаланырга тиешле ике категорияне билгеләдек. Беренче категориягә - яшьләр сәясәте өлкәсендә социаль әһәмияткә ия проектлар һәм программаларны гамәлгә ашыручы иң актив студентлар, ә икенчесенә социаль ярдәмгә мохтаҗ азкеремле студентлар керә. 
Бүгенге көндә без “Татарстан Республикасы гражданнарын адреслы социаль яклау турында”гы ТР Законына үзгәрешләр кертү хакындагы инициатива белән чыгыш ясыйбыз. Әлеге закон бүген халыкның аерым категорияләренә нинди дә булса мәсьәләләрне хәл итү өчен акчалата компенсацияләр алырга мөмкинлек бирә. Без бу закон проекты аша югарыда санап үтелгән категорияләргә керүче затларның транспорт хезмәтләренә чыгымнарын каплау өчен матди компенсация билгеләргә тәкъдим итәбез. Компенсацияне күпме күләмдә билгеләү мәсьәләсе өйрәнелә”, - дип ачыклык кертте Е.Ефимов. 

Моннан тыш, утырышта 2013 елга кадәрге чорда ТР иреклеләр хәрәкәтен үстерү концепциясе, “Россия Федерациясендә яшьләр үзидарәсен оештыруның гомуми принциплары турында”гы Федераль закон проекты һәм башка мәсьәләләр каралды. 

· 24 мартта Европа Советы Җирле һәм төбәк хакимиятләре конгрессы әгъзалары карары белән ТР Дәүләт Советы Рәисе Фәрит Мөхәммәтшин агымдагы мәсьәләләр комитеты рәисе урынбасары итеп билгеләнде. Татарстан парламенты спикеры шулай ук Европа Советы җирле һәм төбәк хакимиятләре конгрессы бәйсез либераль-демократик партия төркеме рәисенең беренче урынбасары итеп сайланды. 
Бу көннәрдә Татарстан парламенты башлыгы Россия делегациясе составында Страсбургта Европа Советы җирле һәм төбәк хакимиятләре конгрессының XX пленар сессиясендә катнашты. 
Узган елның октябрь аенда үткән пленар сессиядә конгресс эшенең нәтиҗәлелеген арттыру өчен, яңа структура һәм өч комитет расланды. Агымдагы мәсьәләләр буенча комитет компетенциясенә Европа төбәкләрен борчыган актуаль проблемаларга оператив реакция белдерүне тәэмин итү һәм Европа Советының төп кыйммәтләре күзлегеннән социаль яктан туплану, белем бирү, мәдәният һәм җәмгыятьләрнең тотрыклы үсешенә бәйле мәсьәләләр буенча әзерлек эшләрен башкару керә. 
Конгрессның чираттагы сессиясе кысаларында кеше хокукларын тәэмин итү, Европа Берлеге илләрендә толерант җәмгыять төзүдә демократик процедуралар һәм принципларны үтәү буенча җирле һәм төбәк хакимиятләре эшчәнлегендәге кайбер актуаль аспектларга кагылышлы фикер алышу узды. 
Төбәкләр палатасы утырышында Фәрит Мөхәммәтшин Европа төбәкләрендә демократиянең төп принципларын гамәлгә ашыруга бәйле мәсьәләләр хакында фикер алышуда катнашты. Аерым алганда, төбәк омбудсменнарының роленә бәя бирелде, аерым статустагы Европа төбәкләренә кагылышлы мәсьәләләр, энергия белән тәэмин итү һәм энергия нәтиҗәлелегенә бәйле проблемалар каралды. 
Коллегалары алдында ясаган чыгышында, ТР Дәүләт Советы Рәисе, аерым алганда, нәкъ менә Татарстанның Россия Федерациясе субъектлары арасында беренчеләрдән булып төбәк дәрәҗәсендә халыкара элемтәләрне үстерү кирәклеге хакында белдерүен, халыкара багланышларны үстерү һәм чит ил партнерлары белән ике яклы элемтәләр урнаштыру процессына кушылуын билгеләп үтте. Әле 1990 еллар башында ук республика бүгенге җәмгыятьтә илнең үсеш перспективалары, барыннан да элек, төбәкләрнең халыкара сәүдә, мәгълүмати һәм мәдәни алмашуларда катнашу мөмкинлеге белән бәйле булуы хакында белдергән иде. “Республиканың икътисади элемтәләрен активлаштыру, 1990 еллар ахырында РФ субъектларының халыкара һәм тышкы икътисади элемтәләре турындагы федераль закон кабул ителү нәтиҗәсендә дә мөмкин булды”, - дип ассызыклады Фәрит Мөхәммәтшин. 
Моннан тыш, сессия барышында Татарстан Дәүләт Советы Рәисе Җирле һәм төбәк хакимиятләре конгрессы рәисе Кейт Витмор әфәнде, Европа Төбәкләре ассамблеясе президенты Мишель Саббан ханым, Европа Төбәкләре ассамблеясе генераль секретаре Клаус Клипп  белән берничә очрашу үткәрде. Фәрит Мөхәммәтшин чит ил партнерлары белән Россия-Европа мөнәсәбәтләре яссылыгында Татарстан Республикасының Европа төбәкләре белән хезмәттәшлеген интенсивлаштыруга бәйле мәсьәләләр хакында фикер алышты. 
· 25 мартта Дәүләт Советы Рәисе урынбасары Римма Ратникова Фоат Галимуллинга ТР Дәүләт Советы Рәисе Фәрит Мөхәммәтшинның Рәхмәт хатын тапшырды. 
· 28  мартта ТР Дәүләт Советы Рәисе Фәрит Мөхәммәтшин Владимир Чуровка РФ Үзәк сайлау комиссиясе башлыгы итеп яңадан сайлануы уңаеннан телеграмма юллады.
“Сезгә мондый җаваплы вазыйфа беренче мәртәбә генә ышанып тапшырылмый һәм бу юкка түгел”, - диелә телеграммада. Фәрит Мөхәммәтшин ассызыклап үткәнчә, Россия Федерациясендә һәм төбәкләрдә сайлаучылар ихтыярын белдерү процедурасын тагын да ачыграк итәргә мөмкинлек биргән “Сайлаулар” Дәүләт автоматлаштырылган системасын гамәлгә кертү иң югары бәягә лаек. “Боларның барысы да җәмгыятебезнең демократик нигезләрен алга таба ныгыту юнәлешендәге саллы адымнар”, - дип билгеләп үтте Фәрит Мөхәммәтшин. ТР Дәүләт Советы Рәисе Владимир Чуровка ныклы сәламәтлек, гаилә иминлеге һәм барлык башлангычларында уңышлар теләде. 
· 28 мартта ТР Дәүләт Советы Рәисе Фәрит Мөхәммәтшин Мәскәү шәһәр Думасы башлыгы Владимир Платонов белән очрашты.  
Татарстан парламенты делегациясе Россия башкаласына рәсми сәфәре кысаларындагы очрашу барышында икеяклы хезмәттәшлекне үстерү аспектлары турында фикер алыштылар. 
Фәрит Мөхәммәтшин сүзләренә караганда, Мәскәү җирендәге бу очрашу Мәскәү мэры Сергей Собянинның ике атна элек Казанга эш сәфәре вакытында башланган зур эшнең дәвамы булып тора. Ул вакытта ТР Президенты Рөстәм Миңнеханов һәм Мәскәү мэры ике субъект арасында сәүдә-икътисади, фәнни-техник һәм социаль-мәдәни хезмәттәшлек турында килешүгә кул куйды. 
“Без Мәскәүдәге коллегаларыбыз чакыруы буенча, субъектларда алып барыла торган реформаларны законнар белән тәэмин итү һәм башкарма хакимият тырышлыгын хуплау мәсьәләләре буенча фикер алышыр өчен килдек”, - диде ул, ике субъект арасында имзалана торган документның яңартылган варианты эшләнүен белдереп.

Парламентарийларның фикер алышуы Мәскәү шәһәр Думасының Законнар, Дәүләт корылышы һәм җирле үзидарә комиссияләренең уртак утырышында дәвам итте. Мәскәү парламентарийлары “Мәскәү шәһәре Уставының 49 статьясына үзгәрешләр кертү турында” закон проектын карады. 
Фәрит Мөхәммәтшин, коллегалары соравы буенча, закон чыгару органының башкарма хакимият белән бәйләнеше, ТР Президентының Дәүләт Советына Еллык юллама белән чыгуы турында сөйләде. “Сингапурның парламент тәҗрибәсе белән танышканнан соң, без дә бер норманы үзебезгә керттек. Алар өлгесендә хәзер безнең депутат, теге яки бу мәсьәләгә ачыклык кертеп, Дәүләт Советы сессиясендә чыгыш ясавын сорап, теләсә кайсы министрга мөрәҗәгать итә ала”, - диде ул. 
Татарстан парламентарийлары шулай ук Дәүләт корылышы һәм җирле үзидарә буенча комиссия утырышында да булды. 
· 29 мартта Татарстан депутатларының Мәскәүгә ике көнлек сәфәре парламентара хезмәттәшлекне үстерү турында килешү имзалау белән төгәлләнде. Документка Татарстан Дәүләт Советы Рәисе Фәрит Мөхәммәтшин белән Мәскәү шәһәре Думасы Рәисе Владимир Платонов кул куйды.
Ф. Мөхәммәтшин Мәскәүдәге коллегаларыннан үрнәк алуларын яшермәде. “Чөнки сез федераль хакимияткә, димәк, ил күләмендәге карарларны кабул итүгә дә якынрак урнашкансыз, – диде ул. – Ә яңа протокол безнең араларны тагын да якынайтачак”. Әлеге килешү ярдәмендә яңа закон проектлары белән алмашыну, комитетлар арасында элемтә булдыру, уртак чаралар уздыру күздә тотыла. 
Фәрит Мөхәммәтшин журналистлар белән очрашкач, каләм әһелләре аннан Россия Хөкүмәте башлыгы урынбасары Дмитрий Козакның милли сәясәт мәсьәләләре өчен җаваплы кеше булып билгеләнүенә мөнәсәбәте турында сорадылар. “Күпмилләтле һәм күпдинле Россиядә бу проблемалар белән профессиональ рәвештә шөгыльләнүче структура булырга тиеш, – диде парламент башлыгы. – Шуңа күрә әлеге яңалыкны алга таба җитди адым дип бәяләр идем. Бу эштә милли төбәк вәкилләре дә катнашыр дип өметләнәм. Алар халыкны берләштерү өчен кирәкле чаралар тәкъдим итә ала. Бу эшне, вакыт сузмыйча, кичекмәстән башларга кирәк.”
· 30 мартта Пермьдә Идел буе федераль округы субъектлары дәүләт хакимияте Закон чыгару (вәкиллекле) органнары ассоциациясенең XXVI утырышы узды. Чарада ТР Дәүләт Советы Рәисе Фәрит Мөхәммәтшин катнашты.

Утырышта катнашучыларны РФ Президентының Идел буе федераль округындагы вәкаләтле вәкиле Григорий Рапота һәм Пермь крае губернаторы Олег Чиркунов сәламләде. Утырышта округ төбәкләрендә мәгълүмати җәмгыятьне үстерүгә бәйле мәсьәлә хакында фикер алыштылар. 
Ассоциация әгъзалары дәүләт хакимияте органнары эшчәнлегендә мәгълүмати технологияләрне куллану буенча Пермь крае тәҗрибәсе белән танышты. Закон яки карарның электрон паспорты, федераль һәм край законнарын үстерүдә кабул ителгән хокукый актларны контрольдә тотуда мәгълүмати системаны Пермь парламентарийлары бүгенге көндә актив рәвештә көндәлек практикага кертә. 

ТР Дәүләт Советы Рәисе Фәрит Мөхәммәтшин мәгълүмати җәмгыятьне үстерү буенча Идел буе федераль округы субъектларының тырышлыгын берләштерү тәкъдиме белән чыгыш ясады. Ул ассызыклап үткәнчә, бүгенге көндә барлык төбәкләр дә диярлек дәүләт хакимияте органнары эшенең нәтиҗәлелеген арттыру максатыннан, программалы тәэмин ителеш системасын эшли. Субъектларда куелган бурычларны гамәлгә ашыру төрле этапта. Шунлыктан, Татарстан парламенты башлыгы фикеренчә, төбәкләр конкрет юнәлешләр: электрон документлар әйләнеше, дәүләт хезмәтләрен электрон рәвештә күрсәтү һәм башкалар буенча уңышлы тәҗрибә белән алмашып, бер-берләренә файдалы була алыр иде.

Искәртеп узабыз, хәзерге вакытта Татарстан мәгълүмати технологияләрне гамәлгә ашыру буенча алдынгы позицияне били. Министрлык һәм ведомстволар арасындагы барлык документлар әйләнеше диярлек электрон рәвештә башкарыла. Республикада “Электрон Татарстан” төбәк системасы гамәлдә, аның ярдәмендә дәүләт һәм муниципаль хезмәтләр электрон форматка күчерелә. Татарстан берничә субъект белән беррәттән универсаль электрон карталар эшләп чыгарыла башлаган сынау төбәге санала. Дәүләт Советы Рәисе Ассоциация буенча коллегаларын мәгълүмати технологияләрне куллану буенча Татарстан тәҗрибәсе белән танышырга чакырды. 
Фикер алышу нәтиҗәләре нигезендә, әлеге мәсьәлә буенча округ кысаларында төбәкләрнең тырышлыгын берләштерүнең максатка ярашлылыгы турында карар кабул ителде. Шуңа бәйле рәвештә, Ассоциация вәкаләтле вәкиллек каршында Идел буе федераль округының барлык төбәкләре белгечләре катнашында мәгълүмати технологияләрне гамәлгә кертү буенча эшче төркем оештыру тәкъдиме белән РФ Президентының Идел буе федераль округындагы вәкаләтле вәкиленә мөрәҗәгать итте. 

Фәрит Мөхәммәтшин Пермьгә эш сәфәре барышында федераль хакимият органнары, субъектларның дәүләт хакимияте һәм җирле үзидарә органнары арасында вәкаләтләрне чикләү мәсьәләләре буенча Закон чыгаручылар советы комиссиясе утырышында да катнашты. Өч яклы комиссиядә катнашучылар калдыклар белән эш итү өлкәсендә вәкаләтләрне хокукый җайга салуны камилләштерү, җитештерү һәм куллану калдыкларын эшкәртү буенча индустрия булдыруга бәйле мәсьәләләр хакында фикер алышты. 
· 30 мартта ТР Дәүләт Советында “Бөтенроссия җирле үзидарә советы” гомумроссия иҗтимагый оешмасының Татарстан төбәк бүлегенең чираттан тыш алтынчы конференциясе узды.
Анда Татарстан төбәк бүлеге җитәкчесе, парламентның Социаль сәясәт комитеты рәисе урынбасары Василий Логинов, Дәүләт корылышы һәм җирле үзидарә комитеты рәисе Валентина Липужина, ТР Муниципаль берәмлекләр советы башлыгы Минсәгыйть Шакиров, “Бердәм Россия” партиясенең Татарстан төбәк бүлеге башкарма комитеты башлыгы Виктор Бударин, ТР Министрлар Кабинеты вәкилләре катнашты.

Утырышта катнашучылар иң элек якын арада “Бөтенроссия җирле үзидарә советы” гомумроссия иҗтимагый оешмасының Мәскәүдә узачак чираттан тыш дүртенче корылтаенда катнашу өчен өч делегат сайлады. Алар арасында Василий Логинов, Казан шәһәре мэры Илсур Метшин, Әлки муниципаль районы башлыгы Фердинат Дәүләтшиннар бар.

Василий Логинов “Бөтенроссия җирле үзидарә советы” гомумроссия иҗтимагый оешмасы Татарстан төбәк бүлегенең “Дәүләт (муниципаль) учреждениеләренең хокукый хәлен камилләштерүгә бәйле рәвештә, Россия Федерациясенең аерым закон актларына үзгәрешләр кертү турында” Федераль Законын тормышка ашырудагы бурычлары турында да сөйләп үтте.

Билгеле булганча, республикада, закон проектының концепциясе федераль парламентка кертелгәнче үк, фикер алышулар узды, законда Татарстаннан кергән тәкъдимнәр һәм искәрмәләрнең барысы диярлек исәпкә алынган. 2011 елның 1 гыйнвареннан алып 2012 елның 1 июненә кадәр ил территориясендә, шул исәптән безнең республикада әлеге федераль законны тормышка ашыруда күчеш чоры билгеләнә. Законда барлык тип учреждениеләрнең, шул исәптән бюджет чаралары һәм эшкуарлыктан кергән керемнәрдән файдалану өлешендә дә билгеләмәләр бирелгән.

Конференциядә катнашучыларга әлеге федераль законны тормышка ашыруда килеп чыккан мәсьәләләр буенча мәгълүмати-методик материаллар өләшенде.
· 31 мартта дүртенче чакырылыш ТР Дәүләт Советының унҗиденче утырышы булды (тулырак “Дәүләт Советы утырышы” бүлегендә). 
· 31 мартта ТР Дәүләт Советы Рәисе Фәрит Мөхәммәтшин парламентның унҗиденче сессиясе нәтиҗәләре буенча матбугат очрашуында журналистларның сорауларына җавап бирде.
Спикер “Балык тоту һәм су биологик ресурсларын саклау турында” федераль законга кертелгән, шау-шу тудырган тәкъдимнәргә карата үз фикерен белдерде. “Иң элек бөтен шартлар тудырылырга: кемпинглар төзелергә, куркынычсызлыкны тәэмин итәргә, сулык хуҗаларының мөмкинлекләреннән чыгып, балык үрчетелергә тиеш. Шуннан соң гына балык тотуны түләүле итү турында сөйләшеп була, - дип, Фәрит Мөхәммәтшин парламентарийларның позициясен җиткерде. – Шул ук вакытта бушлай балык тоту да булырга тиеш”. 
Аның сүзләренә караганда, бу мәсьәләгә кагылышлы документны ТР Хөкүмәте әзерләргә тиеш. “Әгәр ул андый булмый икән, без әлеге мәсьәләләрне законнар ярдәмендә җайга сала алабыз”, - диде парламент башлыгы. 
 Фәрит Мөхәммәтшин, Татарстанның алдагы биш елга социаль-икътисади үсеш программасын өченче укылышта кабул ителгәнлеген әйтеп, парламентарийларның әлеге документтагы амбициоз планнарны тормышка ашыруда башкарма хакимияткә төрле яклап ярдәм күрсәтергә әзер булуын хәбәр итте. “Программадан башка яшәп булмый, куелган максатларны үтәргә омтылырга кирәк. Әлеге программаны үтәү көч, тырышлык таләп итә. Иң беренче чиратта - Хөкүмәттән, муниципаль берәмлекләрдән һәм республика Президентыннан. Без, закон чыгаручылар, Хөкүмәтнең бу программаны тормышка ашыру буенча эшчәнлеген куәтләп җибәрергә әзер”, - диде спикер. 
“Без шулай ук программаның үтәлешен контрольдә тоту буенча җаваплылыкны үз өстебезгә алдык. Башкарма хакимият парламент алдында ел саен хисап тотып кына калмаячак, профиль комитетларында программаның аерым блоклары һәм юнәлешләре каралачак”, - дип белдерде Фәрит Мөхәммәтшин.

	
	    Дәүләт Советы комитетларында 


■  22 мартта Дәүләт корылышы һәм җирле үзидарә комитеты утырышы узды. 

Анда сайлау округында башкарылган эшкә хисап ясап, депутатларның гражданнардан килгән мөрәҗәгатьләрнең нәтиҗәлелеге турында мәгълүматлар бирергә тиеш булачагы турында хәбәр ителде.  Комитет утырышында ТР Дәүләт Советы Президумының шул хактагы карар проекты каралды. 

Комитет әгъзалары, беренчеләрдән булып, “Аерым муниципаль берәмлекләрнең территорияләре чикләрен үзгәртү һәм “Теләче муниципаль районы” муниципаль берәмлеге һәм аның составындагы муниципаль берәмлекләрнең статусын һәм территорияләре чикләрен билгеләү хакында” Татарстан Республикасы Законына үзгәрешләр кертү турында” ТР Законы проектын карады. Әлеге закон проектын эшләү өчен, торак төзелешен үстерү максатыннан, Теләче авылы чикләрен киңәйтү ихтыяҗы нигез булган. 

Район башкарма комитеты вәкиле сүзләренә караганда, ызандаш чикне үзгәртү җирле үзидарә органнары белән килештерелгән, алар узган елның декабрендә әлеге мәсьәлә буенча ачык тыңлаулар үткәргән. Парламент комитеты утырышында катнашкан ТР Дәүләт Советы Рәисе урынбасары Римма Ратникова билгеләп үткәнчә, “тикшерелә торган закон проекты изге максатны күздә тота – район үзәге киңәя һәм үсә”. Комитет әгъзалары, закон проекты турындагы мәсьәләне беренче укылышта кабул итү өчен, Дәүләт Советы утырышы көн тәртибенә кертергә тәкъдим итте. 

Депутатлар каравына шулай ук “Татарстан Республикасының сайлаулар һәм референдумнар хакындагы аерым закон актларына үзгәрешләр кертү турында” ТР закон проекты тәкъдим ителде. Закон проектының максаты – ТР Сайлау кодексын һәм “Җирле референдум турында”, “Татарстан Республикасы референдумы турында”гы ТР законнарын узган елда үзгәреш кичергән федераль законнарга тәңгәлләштерү. 

Комитет әгъзалары шулай ук ТР Дәүләт Советы Президиумының “Татарстан Республикасы Дәүләт Советы депутатлары тарафыннан сайлау округында үз эшләре хакында мәгълүмат бирү тәртибе турында”гы карар проектын карады. ТР Конституциясе буенча, республика законы һәм ТР Дәүләт Советы Регламенты нигезендә, парламентарийларга ярты елга бер тапкыр Дәүләт Советы Президиумына үз сайлау округларындагы эшчәнлек хакында мәгълүмат бирүне йөкләргә тәкъдим ителә.

Утырышта башка мәсьәләләр дә каралды. 

■ 22 мартта Икътисад, инвестицияләр һәм эшкуарлык комитеты утырышында депутатлар Татарстан Республикасының 2011-2015 елларга социаль-икътисади үсеш программасын раслауга кагылышлы закон проектын икенче укылышка әзерләде. Парламентның профиль комитеты Дәүләт Советының 31 мартта узачак утырышында әлеге документны икенче һәм өченче укылышларда кабул итәргә тәкъдим итте. Программа проекты буенча фикер алышуларда ТР Икътисад министры Мидхәт Шаһиәхмәтов катнашты.

Закон проектына карата программаның бөтен блокларына кагылышлы 324 тәкъдим керде. КПРФ депутаты Леонид Иванов хәтта программаны стартегия дип үзгәртергә тәкъдим итте. Чөнки Россиянең күп төбәкләре нәкъ менә социаль-икътисади үсеш стратегиясен кабул иткән. Комитет рәисе Марат Галиев билгеләп үткәнчә, “федераль законнар буенча, без социаль-икътисади үсеш программасын кабул итәргә тиешбез. Киресенчә булганда, республика федераль программаларда катнаша алмаячак”. 

Алдан көтелгәнчә, тәкъдимнәрнең күпчелеге социаль мәсьәләләр белән бәйле иде. Закон проектын беренче укылышта караганда ук, депутатлар 2015 елга Татарстанда уртача гомер озынлыгын - 74, 1 яшькә, уртача хезмәт хакы күләмен кимендә – 40 мең сумга, бер кешегә торак мәйданы күләмен 26,5 кв. метрга җиткерүгә шикләнеп караган иде. ТРның Һөнәр берлекләре федерациясе рәисе Татьяна Водопьянова бюджет өлкәсендә эшләүчеләрнең хезмәт хакын икътисад өлкәләрендә эшләүчеләрнең эш хакы дәрәҗәсенә җиткерү мәсьәләсен күтәреп чыкты. Марат Галиев депутат тарафыннан кертелгән тәкъдимнәрнең тармак программаларында чагылыш табачагын белдерде. 

Депутат Альберт Бикмуллин халыкның иң аз якланган катламнарында ярлылыкны киметү буенча дәүләт программасын эшләргә тәкъдим итте. Марат Галиев сүзләренчә, ярлылар саны артса, бу программа кирәк булыр иде. Әмма бүгенге көндә республикада алып барылган социаль сәясәт моңа юл куймый, дип саный ул. 

Утырышта КПРФтан сайланган депутат Артем Прокофьевның Россия Федерациясе Пенсия фондына, федераль һәм төбәк дәрәҗәсендә мәҗбүри медицина иминияте фондына иминият кертемнәре күләмен киметү турындагы тәкъдимнәре бәхәс тудырды. Депутатлар бу тәкъдимнәргә каршы түгел, әмма аларны Программага кертә алмый, чөнки бу федераль үзәк вәкаләтләренә керә. Марат Галиев хәбәр иткәнчә, иминият кертемнәре ставкаларын яңадан карау буенча эш алып барыла. Татарстан да үз тәкъдимнәрен Мәскәүгә юллаган. “Иминият кертемнәре буенча ташламалар бүген үк IT-сектордагы предприятиеләр өчен гамәлдә. Бу ставкаларны киметү кирәклеге көн кебек ачык. Хәзерге вакытта гамәлгә кертү механизмын булдырырга кирәк”, - диде ТР Икътисад министры Мидхәт Шаһиәхмәтов. 

■ 22 мартта Законлылык һәм хокук тәртибе комитеты утырышында депутатлар “Гражданнарның тынычлыгын һәм төнлә тынлыкны саклау турында” ТР Законының үтәлешен тикшерделәр. Аңа кадәр комитет әгъзалары үз округларында әлеге законның гамәлгә кертелешен өйрәнде. Комитет рәисе Шакир Яһудин хәбәр иткәнчә, депутатлар Ә. Галәвов, М.Каһарманов һәм К.Пузырьков бу мәсьәлә буенча хисап ясаган.

Утырышта чыгыш ясаган ТР буенча Эчке эшләр министры урынбасары вазыйфаларын башкаручы В.Соколов, “Гражданнарның тынычлыгын һәм төнлә тынлыкны саклау турында” ТР Законы эшли башлау белән, халыктан кергән мөрәҗәгатьләрнең гадәттәгедән 3-4 тапкыр артуын, 2010 ел ахырына бу күрсәткечнең түбәнәюен билгеләп үтте. Гражданнарның мөрәҗәгатьләренә вакытында җавап бирү, саллы штрафлар салыну үзенең профилактик эшен эшләгән дип санала. 

2010 елның 12 ае эчендә гражданнарның тынычлыгын һәм төнлә тынлыкны бозу белән бәйле хокук бозуларның саны, 2009 ел белән чагыштырганда, ике тапкыр диярлек арткан (1030дан 2022гә кадәр очрак). Бигрәк тә хокук бозуларны ачыклау эше Казанда, Түбән Камада, Лениногорскида, Минзәләдә, Менделеевскида активлашкан. 

В. Соколов сүзләренә караганда, узган елда судлар тарафыннан бу өлкәдәге 1318 хокук бозу буенча 707 мең сумга штраф салынган. Бу, 2009 ел белән чагыштырганда, 500 мең сумга артыграк. Шул ук вакытта комитеты рәисе урынбасары Рафил Ногманов җаваплылыкка тартуның үзмаксат булмавын, күбрәк профилактика эшләре алып баруга игътибар итү зарурлыгын билгеләп үтте. 

■ 22 мартта ТР Дәүләт Советының Мәдәният, фән, мәгариф һәм милли мәсьәләләр комитеты һәм “Мәгариф” илкүләм өстенлекле проектын гамәлгә ашыруга күзәтчелек итүче комиссиянең берләштерелгән утырышында Казан (Идел буе) федераль университеты ректоры Илшат Гафуров депутатларны әлеге вузның үсеш стратегиясе белән таныштырып үтте. Ректор бүгенге көндә КФУның борылыш чоры кичерүен билгеләп үтте. 

Билгеле булганча, РФ Мәгариф һәм фән министры А.Фурсенконың 2 февральдә имзаланган боерыгы нигезендә КФУга Татар дәүләт гуманитар-педагогика университеты, Казан дәүләт финанс-икътисад институты һәм Алабуга дәүләт педагогика университеты кушылды. Илшат Гафуров сүзләренә караганда, әлегә кушылу процессын тәмамланган дип әйтеп булмый. Тулаем бер структураны бары 2011 елның октябрь-ноябрь айларына гына күз алдына китерергә мөмкин булачак. 

“Университет төбәкнең технологик үсеш үзәгенә әйләнергә тиеш. Аның Татарстан Республикасы һәм, тулаем алганда, Идел буе өчен кадрлар әзерләве зарур. Бу безнең, бер үк вакытта белем бирү программаларын һәм фәнни юнәлешләрне корып, нинди генә базар шартларында да югалып калмый торган белгечләр хәзерләп чыгарырга тиеш дигәнне аңлата”, - дип белдерде Илшат Гафуров. Ректор элекке вакытларда университетның – аерым, ә икътисадның үзенә бер шартларда үсүен, хәзер исә аларның бер-берсенә керешүе кирәклеген билгеләп үтте. Ул шулай ук “предприятиеләр конкурентлыкка сәләтле булырга тели икән, алар фән белән хезмәттәшлек итә”, дип тә белдерде. 

Ректор сүзләренә караганда, вузда бигрәк тә медицина һәм фарминдустрия юнәлешен үстерүгә зур игътибар биреләчәк. Шулай ук фундаменталь медицина институтын, медицина химиясе, фармакология, биотехнологияләр, геннар һәм күзәнәкләр технологияләре лабораторияләре һәм кафедраларын оештыру көтелә. КФУ “Россиядә 2020 елга кадәр фармацевтика һәм медицина сәнәгатен үстерү” федераль максатчан программасына кертелгән. 

Илшат Гафуров КФУга кушылган югару уку йортларының рус, чит ил һәм татар филологиясе белгечләренең яңа төзелә торган Филогия һәм сәнгать институтына берләшәчәген билгеләп үтте. “Институтның максаты – татар теле һәм мәдәнияте өлкәсендә белгечләр әзерләү, республикадан һәм читтән белгечләр чакырып, фәнни тикшеренүләрне тагын да җәелдерү”, - диде ректор. 

Барлык тарихчылар Тарих институтына тупланачак. Көнчыгышны өйрәнү институты кебек үк, бу институт та ТДГПУ биналарында эшләячәк. 

“Без Көнчыгышны өйрәнү институты эшчәнлеген, фәнни-педагогик үзәк һәм Көнбатыш һәм Көнчыгышның мәдәниятләре арасында күпер буларак, яңа дәрәҗәгә чыгарабыз. Аның потенциалын геосәяси проблемаларны хәл итүдә нәтиҗәле кулланырга кирәк”, - диде Илшат Гафуров. 

Утырышта депутат Туфан Миңнуллин КФУ ректорыннан вузның милли кадрлар әзерләү белән шөгыльләнү-шөгыльләнмәве турында сорады. Шунысын искәртеп китәргә кирәк: монда сүз татар теле һәм әдәбияты укытучылары хакында гына түгел, “безнең яшәебезне тәэмин итүче кадрлар әзерләү” турында бара. Туфан Миңнуллин шулай ук федераль университетның татар халкының иҗтимагый фикерен формалаштыру үзәге була алырмы-юкмы икәнлеге мәсьәләсе дә борчуын әйтте. Илшат Гафуров сүзләренчә, бу мәсьәлә буенча эш алып барыла. “Без белгечләрне хезмәт базарындагы ихтыяҗдан чыгып әзерлибез. Татар юнәлеше буенча бүген кытлык юк”, - дип белдерде. 

Комитет рәисе Разил Вәлиев, сөйләшүгә йомгак ясап: “Казан (Идел буе) федераль университеты оеша дигәч, без аңа зур өметләр багладык. Аның Татарстанның, бөтен Идел буеның гына түгел, бөтен татар халкының иң зур, иң гүзәл университеты булыр дип өметләндек”, - дип белдерде. Аның фикеренчә, КФУ татар халкын төрле яклап өйрәнә торган үзәк булырга тиеш. Илшат Гафуров, Разил Вәлиевнең сүзләре белән килешеп, монда яңгыраган фикерләрнең КФУның үсеш проектында чагылыш тапканлыгын белдерде. 

Утырышта шулай ук “Татарстан Республикасында мәдәни мирас объектлары турында” һәм “Вөҗдан иреге һәм дини берләшмәләр турында” ТР Законнарына үзгәрешләр кертү белән бәйле закон проектлары да карады.

Утырышта ТР Премьер-министры урынбасары – Мәдәният министры Зилә Вәлиева, ТР Дәүләт Советы Рәисе урынбасары Римма Ратникова, ТР Дәүләт Советы Секретаре Лилия Маврина, ТР Мәгариф һәм фән министры Альберт Гыйльметдинов катнашты.

■ 23 мартта Социаль сәясәт комитеты утырышында депутатларны республикада 2008-2010 елларда яшь гаиләләрне торак белән тәэмин итүгә бүлеп бирелгән бюджет акчасын максатчан һәм нәтиҗәле тоту буенча уздырылган тикшерү нәтиҗәләре белән таныштырдылар. ТР Хисап палатасы тикшерүне ТР Дәүләт Советы йөкләмәсе буенча үткәргән. 

Хисап палатасы аудиторы Илнур Мөбәрәков хәбәр иткәнчә, Татарстанда яшь гаиләләрне торак белән тәэмин итү буенча максатчан программаның заказчысы булып ТР Яшьләр эшләре, спорт һәм туризм министрлыгы тора. Республика программасы “Россия гражданнарына – үтемле һәм уңайлы торак” илкүләм өстенлекле проектын, “2002-2010 елларга “Торак” федераль максатчан программасын тормышка ашыру кысаларында эшли. 
2008-2010 елларда яшь гаиләләрне торак белән тәэмин итү өчен федераль һәм республика бюджетларыннан барлыгы 1,97 млрд. сум акча бүлеп бирелгән. ТР Хисап палатасы бюджет акчаларының максатчан кулланылганын ачыкланган. 

ТР Яшьләр эшләре, спорт һәм туризм министрлыгының җыелма исемлегендә торак шартларын яхшыртырга теләгән гаиләләрнең саны 2008 елда – 4 948, 2009 елда – 9 260, 2010 елда 10 385 булган. Илнур Мөбәрәков сүзләренчә, муниципалитетлар тарафыннан исемлекләр төзелеп, министрлыкка юллау гына җитми, финанслауга заявкалар да җибәрергә кирәк. Ә Актаныш, Алексеевск, Югары Ослан, Кайбыч, Менделеевск һәм Балык Бистәсе районнары башкарма комитетлары моны эшләмәү нәтиҗәсендә, бу районнарга программаны тормышка ашыру өчен акча бүленмәгән. 

Рәсми мәгълүматларга караганда, 2008 елда торак белән тәэмин итү өчен – 910, 2009 елда – 650 гаиләгә социаль түләүләр бирелгән һәм торак белән тәэмин ителгән. 2010 ел нәтиҗәләре буенча ТР Яшьләр эшләре, спорт һәм туризм министрлыгы тарафыннан, торак алу өчен, 1972 документ бирелгән. 

ТР Хисап палатасы тикшерүләре күрсәткәнчә, республиканың Яшел Үзән районында – 10 гаилә, Казанның Совет районында ике гаилә торак шартларын яхшырту буенча исемлеккә кертелергә тиеш булмаган. Алар биләгән торак мәйданнары чиратка басу өчен кирәк булган нормадан артып киткән. Республиканың муниципаль берәмлекләре тарафыннан әлеге норма 12-18 квадрат метрны тәшкил итә.

«Яшь гаиләләрне торак белән тәэмин итү буенча программа матди яктан тәэмин ителгән кешеләргә исәпләнгән. Чөнки яшь гаиләләргә фатир бәясенең 60 процентын шундук түләргә кирәк. Күп гаиләләрнең мондый мөмкинлеге юк”, - дип белдерде бүген ТР Дәүләт Советы Рәисе урынбасары Римма Ратникова ТР Дәүләт Советының Социаль сәясәт комитеты утырышында. 

Комитет утырышында ТР Хисап палатасы аудиторы Илнур Мөбәрәков республикада 2008-2010 елларда яшь гаиләләрне торак белән тәэмин итүгә бүлеп бирелгән бюджет акчасын тоту буенча уздырылган тикшерү нәтиҗәләре белән таныштырды. Аның сүзләренчә, торак бәясенең 60 процентын (беренчел кертем) шундук түләргә кирәк булуы аркасында, торак шартларын яхшырту өчен чиратка баскан күп гаиләләр программада катнашудан баш тарткан. 

Билгеле булганча, яшь гаиләләрне торак белән тәэмин итү буенча программада катнашу шартлары 2010 елның сентябрендә үзгәрде.

ТР Хисап палатасы вәкилләре сүзләренчә, беренчел кертемнең күләме сизелерлек арту яшь гаиләләрнең ТР Президенты карамагындагы Дәүләт торак фонды тарафыннан бирелә торган тораклы булу мөмкинлеген чикли. Фатир бәясенең 60 процентын яшь гаиләләр кулланучылар кредитлары ярдәмендә каплый ала. Әмма, ана капиталы булган очракта да, бөтен гаиләләрнең дә кредит алырга хәленнән килми. Чөнки хезмәт хаклары югары түгел. 

■ 23 мартта Экология, табигатьтән файдалану һәм аграр мәсьәләләр комитеты парламентның авыл хуҗалыгын үстерү буенча республика программасын тормышка ашыруга күзәтчелек итү комиссиясе белән берлектә уртак утырышы уздырды. Анда мелиорация үсеше һәм республикада түләүле балык тотуны оештыру мәсьәләләре каралды. 
Утырышта ТР Дәүләт Советы Секретаре Лилия Маврина, Авыл хуҗалыгы һәм азык-төлек министрлыгы, Татарстанның хайваннар дөньясы объектларын саклау һәм аннан файдалану буенча идарәсе, прокуратура һәм җирле үзидарә органнары вәкилләре, авыл хуҗалыгы предприятиеләре җитәкчеләре катнашты. 
Республикада мелиорацияне үстерү буенча алып барылган чаралар белән ТР Авыл хуҗалыгы һәм азык-төлек министрының беренче урынбасары Минсәгыйрь Нуретдинов таныштырды. Аның сүзләренә караганда, республикада 174,7 мең гектар җир мелиорацияләнергә тиеш. Шуның 168,9 мең гектары – сугарыла, 5,8 гектары - киптерелә торган. 
Комитет рәисе Валерий Васильев билгеләп үткәнчә, мелиорация – әһәмиятле мәсьәлә, әмма ул зур чыгымнар сорый. Бу, беренчедән, сугаруны оештыруга кагыла. Бүгенге көндә Татарстанда моның өчен 639 гидротехник корылма бар. Мелиорация өчен махсус төзелгән плотиналар кирәк. Әмма хәзерге вакытта аларның күпчелек өлеше ремонт һәм төзекләндерүгә мохтаҗ. 
326 плотина – канәгатьләнерлек дәрәҗәдә, 298ен ремонтларга кирәк, 52 плотина авария хәлендә,15е – җимерелгән. Быел гидротехник корылмаларны ремонтлау һәм төзекләндерү буенча чараларга 105 млн.сум акча җибәрү көтелә. 2015 елга кадәр әлеге максатларда 615 млн. сум акча тоту һәм 275 гидротехник корылманы төзекләндерү планлаштырыла. 
Бу эшкә зур чыгымнар таләп итү сәбәпле, Минсәгыйрь Нуретдинов мелиорацияләнгән җирләрне аеруча кыйммәтле җирләр исәбенә кертергә, авыл хуҗалыгы кулланышындагы җирләрнең мониторингын даими рәвештә уздырып торырга тәкъдим итте. 
Утырышта шулай ук авыл хуҗалыгы хезмәтчәннәрен электр энергиясе белән тәэмин итү шартларын яңадан карау тәкъдиме белән чыктылар. Шулай ук авыл халкын эчә торган су белән тәэмин итү мәсьәләсе дә күтәрелде. Мелиорация  турында сүз алып барганда, авылларны су белән тәэмин итүне финанслау мәсьәләләренең дә читтә калмаска тиешлеге билгеләп үтелде. 

Комитет утырышына чыгарылган икенче мәсьәлә Татарстан Республикасы сулыкларында һәвәскәр балык тотуның түләүле булуы белән бәйле мәсьәлә иде.
Татарстанда балык тоту өчен, 500 мең гектарда сулыклар җәйрәп ята, Идел һәм Казанка акваториясе, күп санда кече елгалар, күлләр һәм буалар бар.  Әмма бу ресурслар күп өлеше инде бүлеп алынган. 300 мең гектары – сәнәгый балыкчылыкка, 90 мең гектары спорт һәм һәвәскәр балыкчылыкка бирелгән. 

Татарстанның хайваннар дөньясы объектларын саклау һәм аннан файдалану буенча идарәсе башлыгы Владимир Осянин билгеләп үткәнчә, беркайда да балык тотарга мөмкин түгел дип, тавыш чыгарырга кирәкми. Гади балыкчыларга,  ярдан 50 метр эчкә кереп, балык тотарга рөхсәт ителә.
Арендаторларга бирелгән күлләрдә балык тоту өчен юлламалар сатып алырга кирәк булыр дип уйланыла. Әмма, Казан районара табигатьне саклау прокуратурасы вәкиле Гөлшат Гомәрова сүзләренә караганда, әлеге юлламаларны бирү һәм балыкчыларга хезмәт күрсәтү турында килешү төзү мәсьәләләре закон белән җайга салынмаган.

Комитет рәисе Валерий Васильев, үз чиратында, түләүле балык тотуның түләүле юл кебек икәнлеген, һәрвакытта да сайлап алу мөмкинлеге булырга тиешлеген билгеләп үтте. “Теләсәң, өстәмә хезмәтләр, балык тоту өчен махсус төзелгән инфраструктура өчен түлә. Телисең икән, бернинди шартларсыз, үз күңелеңне үзең күреп, бушлай балык тот... Балык тотучыларга сулыкларга юл ачык булырга тиеш”, - диде депутат.  

■ 24 мартта Бюджет, салымнар һәм финанслар комитеты утырышында депутатлар “Татарстан Республикасы Хисап палатасы турында” ТР Законына үзгәрешләр кертү хакында” ТР законы проектын беренче укылышта карады. Әлеге закон проектын закон инициативасы тәртибендә Татарстан Республикасы Прокуроры керткән. Бу закон проекты республика законнарын федераль законнар белән тәңгәлләштерү максатыннан эшләнгән. 

Кертелә торган үзгәрешләр белән, Татарстан Законыннан ТР Хисап палатасының җирле үзидарә органнарын, хуҗалык субъектларын һәм республика законнары нигезендә салым ташламаларына ия булган коммерцияле булмаган оешмаларны контрольдә тоту вәкаләтләренә кагылышлы нигезнамәләрне төшереп калдырырга тәкъдим ителә. Гамәлдәге законнар буенча, салымнар һәм җыемнар турындагы законнарның үтәлешен контрольдә тоту хокукына салым органнары, ягъни Федераль салым хезмәте генә ия. Бу хокук бюджет чараларын тотуны тикшерү өчен оештырылган ТР Хисап палатасына бирелә алмый, дип саный ТР Прокуроры. Киресенчә булганда, бу дәүләт хакимиятенең салым өлкәсендәге вәкаләтләренең яңадан бүленешенә китерәчәк һәм федераль законнарга каршы киләчәк, дип хәбәр ителә. 

“Татарстан Республикасы Хисап палатасы турында” ТР Законына үзгәрешләр кертү хакында” ТР законы проектын кабул итү республика бюджетыннан өстәмә финанслау таләп итмәячәк.
	
	              Дәүләт Советы утырышы 


●  31 мартта дүртенче чакырылыш ТР Дәүләт Советының унҗиденче утырышы булды. 

Президиум депутатлар каравына өстәмә 22 мәсьәлә кертте. Шуның унбере – Татарстан Республикасы законнары проектлары; җидесе - РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре. Әлбәттә, арада иң мөһим сорауларның берсе - 2011-2015 елларга Татарстан Республикасының Социаль-икътисади үсеш программасы белән бәйле закон проекты. Профиль комитеты аны икенче һәм өченче укылышларда карарга тәкъдим итте. 
Депутатлар Шакир Яһудин, Разил Вәлиев, Светлана Захарова, Морат Гаделшин һәм Артем Прокофьев көн тәртибенә өстәмә сораулар кертергә тәкъдим итеп чыгыш ясадылар. Фәйрүзә Мостафина һәм Фәрит Мифтахов “Төрлесеннән” кысасында чыгыш ясау теләген белдерделәр. 
КПРФ фракциясе лидеры Хафиз Миргалимов көн тәртибенә өч депутат тәлабе һәм сәяси белдерү белән чыгу теләген белдерде. Депутат Валентин Кострин шулай ук бер запросы булуын игълан итте. 
Шулай итеп, утырышның көн тәртибе 27 сорау кертеп расланды. 

1. Татарстан Республикасы җәмәгать судьяларын сайлау турында. 
2. "Татарстан Республикасы Хисап палатасы турында" Татарстан Республикасы Законына үзгәрешләр кертү хакында" 3234-4 номерлы Татарстан Республикасы законы проекты турында (I укылыш).
3. "Татарстан Республикасы территориясендә автомобиль юллары һәм юл эшчәнлеге турында" Татарстан Республикасы Законына үзгәрешләр кертү хакында" 4211-4 номерлы Татарстан Республикасы законы проекты турында (III укылыш). 
4. "Һөнәр берлекләре турында" Татарстан Республикасы Законына үзгәрешләр кертү хакында" 6201-4 номерлы Татарстан Республикасы законы проекты турында (III укылыш). 
5. "2011 – 2015 елларга Татарстан Республикасын социаль-икътисадый үстерү программасын раслау турында" 4222-4 номерлы Татарстан Республикасы законы проекты хакында (II укылыш). 
6. "Татарстан Республикасы дәүләт мөлкәтен хосусыйлаштыру турында" Татарстан Республикасы Законына үзгәрешләр кертү хакында" 4219-4 номерлы Татарстан Республикасы законы проекты турында (II укылыш).
7. "Татарстан Республикасының аерым закон актларына үзгәрешләр кертү турында" 1236-4 номерлы Татарстан Республикасы законы проекты хакында (I укылыш). 
8. "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1238-4 номерлы Татарстан Республикасы законы проекты турында (I укылыш). 
9. "Аерым муниципаль берәмлекләрнең территорияләре чикләрен үзгәртү турында һәм "Теләче муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 1235-4 номерлы Татарстан Республикасы законы проекты турында (I укылыш). 

10. "Татарстан Республикасы законнарын һәм Татарстан Республикасы Дәүләт Советы һәм аның Президиумы тарафыннан кабул ителгән башка актларны бастырып чыгару һәм аларның үз көчләренә керү тәртибе турында" Татарстан Республикасы Законының 6 статьясына үзгәреш кертү хакында" 2240-4 номерлы Татарстан Республикасы законы проекты турында (I укылыш). 

11. "Татарстан Республикасында гражданнарны медицина иминиятләштерү өлкәсендә Татарстан Республикасы аерым закон актларының (закон актлары нигезләмәләренең) үз көчләрен югалтуын тану турында" 6237-4 номерлы Татарстан Республикасы законы проекты хакында (I укылыш).

12. "Вөҗдан иреге турында һәм дини берләшмәләр турында" Татарстан Республикасы Законына үзгәрешләр кертү хакында" 7239-4 номерлы Татарстан Республикасы законы проекты турында (I укылыш). 

13. "Татарстан Республикасында мәдәни мирас объектлары турында" Татарстан Республикасы Законына үзгәрешләр кертү хакында" 7246-4 номерлы Татарстан Республикасы законы проекты турында (I укылыш). 

14. Татарстан Республикасы Дәүләт Советы Регламентына үзгәрешләр кертү турында (II укылыш). 

15. I төркем инвалид булган Татарстан Республикасы Дәүләт Советы депутатларының үз вәкаләтләрен гамәлгә ашыру өчен өстәмә шартлар турында. 

16. Татарстан Республикасы Дәүләт Советы аерым карарларының үз көчләрен югалтуын тану турында. 

17. "Хезмәт ветераны" исемен бирү тәртибе һәм шартлары турында" Татарстан Республикасы законы хакында. 

18. "Дәүләт һәм муниципаль ихтыяҗлар өчен товарлар ташуга, эшләр башкаруга, хезмәтләр күрсәтүгә заказлар урнаштыру турында" Федераль законга үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Сахалин өлкә Думасының закон чыгару инициативасы хакында.

19. "Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында" Федераль законның 1 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Новосибирск өлкәсе Закон чыгару Собраниесенең закон чыгару инициативасы турында.

20. "Административ хокук бозулар турында Россия Федерациясе кодексының 7.6 һәм 8.14 статьяларына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышы – Корылтаеның закон чыгару инициативасы турында (су объектын башбаштакланып биләгән яисә аннан билгеләнгән шартларны бозып файдаланган өчен штрафлар күләмен арттыру хакында). 

21. "Административ хокук бозулар турында Россия Федерациясе кодексының 14.13 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Оренбург өлкәсе Закон чыгару Собраниесенең закон чыгару инициативасы турында (банкротлык вакытында хокукка каршы гамәлләр кылган өчен штрафлар күләмен арттыру хакында). 

22. "Вөҗдан иреге турында һәм дини берләшмәләр турында" Федераль законның 3 һәм 5 статьяларына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Кабарда-Балкар Республикасы Парламентының закон чыгару инициативасы турында. 

23. "Полиция турында" Федераль законның 29 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Чечен Республикасы Парламентының закон чыгару инициативасы турында. 

24. "Россия Федерациясендә халыкны эш белән тәэмин итү турында" Россия Федерациясе Законының 23 статьясына үзгәреш кертү хакында" 501833-5 номерлы федераль закон проекты турында (әзерләүгә, яңадан әзерләүгә, квалификация күтәрүгә өстенлекле хокукы булган гражданнар категорияләрен киңәйтү турында).

25. "Сәяси репрессияләр корбаннарын реабилитацияләү турында" Россия Федерациясе Законының 16.1 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Ленинград өлкәсе Закон чыгару Собраниесенең закон чыгару инициативасы турында. 

26. Россия Федерациясе Президенты Д.А. Медведевка, Россия Федерациясе Хөкүмәте Рәисе В.В. Путинга, Россия Федерациясе Федераль Собраниесе Федерация Советы Рәисе С.М. Мироновка, Россия Федерациясе Федераль Собраниесе Дәүләт Думасы Рәисе Б.В. Грызловка бюджет акчаларын максатчан һәм нәтиҗәле тотуны тәэмин итү чараларын камилләштерү турындагы мәсьәлә буенча Чуваш Республикасы Дәүләт Советы мөрәҗәгате турында. 

27. Төрлесеннән. 
Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Дәүләт Киңәшчесе Минтимер Шәймиев һәм ТР Премьер-министры Илдар Халиков катнашты.  
Депутатлар, Татарстан Республикасы җәмәгать судьялары вазыйфасына сайлану өчен, Татарстан Президенты Р.Н.Миңнеханов тарафыннан тәкъдим ителгән кандидатураларны хуплады. 

Алар белән ТР Президентының Дәүләт-хокук идарәсе башлыгы Фәридә Волкова таныштырды.  

Алдагы биш елга җәмәгать судьялары итеп Асылбәкова Рушания Әхмәтсафа кызы (Зеленодольск районы һәм Зеленодольск шәһәре буенча, 7 нче суд участогы) һәм Токарева Зинаида Владимировна (Яр Чаллы шәһәре буенча, 14 нче суд участогы) сайланды.  

Өченче укылышта "Татарстан Республикасы территориясендә автомобиль юллары һәм юл эшчәнлеге турында" Татарстан Республикасы Законына үзгәрешләр кертү хакында",  "Һөнәр берлекләре турында" Татарстан Республикасы Законына үзгәрешләр кертү хакында" закон проектлары кабул ителде.  
Әлеге хокукый актларга үзгәрешләр республика законнарын федераль законнарга туры китерү максатыннан кертелде. 

"Татарстан Республикасы территориясендә автомобиль юллары һәм юл эшчәнлеге турында" Татарстан Республикасы Законының 32 статьясы (“Түләүле нигездә автомобиль юлы һәм автомобиль юлы кишәрлегеннән файдалану турында карар”), 33 статьясы (“Түләүле автомобиль юлларыннан һәм түләүле автомобиль юллары кишәрлегеннән файдалану”) һәм 34 статьясы (“Түләүле һәм концессия килешүләре нигезендә түләүле кишәрлекләре булган  автомобиль юллары төзелеше, реконструкция һәм алардан файдалану”) үзгәрешләргә дучар булды. 

"Һөнәр берлекләре турында" Татарстан Республикасы Законында “Эштән азат ителгәндә сайлап куелган һөнәр берлекләре хезмәткәрләре өчен гарантияләр” дип аталган 21 статья яңа редакциядә бирелгән. Редакцион характердагы төзәтмәләрне кабул итү өчен, депутатлар икенче укылышка кире кайтты. Аннан соң закон проекты тулаем кабул ителде. 

Икенче һәм өченче укылышларда “Татарстан Республикасы дәүләт милкен хосусыйлаштыру турында” ТР Законына үзгәрешләр кертү хакында” закон проекты кабул ителде. Ул дәүләт мөлкәтен хосусыйлаштыру Планын (программасын) раслау вакытын озайта, шулай ук бу процессны үтәкүренмәле итә.

Хәзерге вакытта республикада дәүләт милкен хосусыйлаштыру Планы (программасы) ел саен ТР Министрлар Кабинеты тарафыннан эшләнеп раслана. Әлеге закон проекты белән фараз Планын (программасын) раслау вакытын озайтырга һәм Татарстан Хөкүмәтенә тиешле карарларны 1-3 ел эчендә кабул итү хокукын бирергә тәкъдим ителә. 

Моннан тыш, закон проекты хосусыйлаштыру процессының барлык этаплары турындагы мәгълүматны басма һәм электрон массакүләм мәгълүмат чараларында бастырып чыгаруның мәҗбүрилеген күз алдында тота. Шулай ук дәүләт милкен хосусыйлаштырырга теләүчеләргә документлар туплауда ярдәм күрсәтү зарурлыгы күрсәтелгән (мөлкәтне сатуга кагылышлы мәгълүмат Интернет челтәрендә урнаштырылырга тиеш).
Кабул ителгән закон, рәсми рәвештә басылып чыкканнан соң, 10 көннән соң гамәлгә керә. 
Татарстан Республикасының 2011-2015 елларга социаль-икътисади үсеш программасын раслауга кагылышлы закон проекты икенче укылышта һәм тулаем кабул ителде.
Закон проектына карата программаның бөтен блокларына кагылышлы 324 тәкъдим кергән иде. ТР Дәүләт Советының Икътисад, инвестицияләр һәм эшкуарлык комитеты бу тәкъдимнәрнең 232сен кабул итәргә тәкъдим итте. Парламент утырышында комитет тарафыннан кире кагылган тәкъдимнәр каралды.
Алар арасында КПРФ депутаты Леонид Ивановның программаны стратегия дип үзгәртергә тәкъдим иткәнлеге турындагысы да бар иде. Л.Иванов сүзләренчә, Россиянең күп төбәкләре нәкъ менә социаль-икътисади үсеш стратегиясен кабул иткән. Икътисад, инвестицияләр һәм эшкуарлык комитеты рәисе Марат Галиев билгеләп үткәнчә, “федераль законнар буенча, без социаль-икътисади үсеш программасын кабул итәргә тиешбез. Киресенчә булганда, республика федераль программаларда катнаша алмаячак”. 
Депутат Альберт Бикмуллин халыкның иң аз якланган катламнарында ярлылыкны киметү буенча дәүләт программасын эшләргә тәкъдим итте. Марат Галиев сүзләренчә, ярлылар саны артса, бу программа кирәк булыр иде. Әмма бүгенге көндә республикада алып барылган социаль сәясәт моңа юл куймый, дип саный ул. Комитет тарафыннан кире кагылган тәкъдимнәр сессия утырышында да кире кагылды. 
Республиканың социаль-икътисади үсеш программасы белән бәйле закон проекты тулаем кабул ителгәч, ТР Дәүләт Советы Рәисе Фәрит Мөхәммәтшин хакимият һәм муниципаль органнарның әлеге документка таянып эшләячәк, дип белдерде. “Бу Программада ТР Президентының ТР Дәүләт Советына Юлламасында яңгыраган тәкъдимнәр чагылыш тапкан. Моның артында зур, принципиаль, эзлекле эш тора. Амбициоз программаны парламент тарафыннан контрольдә тоту кирәк булачак”,- дип билгеләп үтте спикер. Ул шулай ук әлеге программаны тормышка ашыруда бөтен дәрәҗәдәге хакимият органнарының килешеп эшләргә тиешлеге, шул чакта гына республика халкының тормыш сыйфатын яхшыртырга мөмкин булачагын әйтте.
Дәүләт Советы утырышында парламентның эшчәнлеген билгеләүче төп документ – Регламентка үзгәрешләр кертелде. 

Аерым алганда, Регламент парламентка узмаган партия вәкилләренең ТР Дәүләт Советы утырышларында катнашу тәртибен билгеләүче 46 нчы статья белән тулыланды. Яңа нигезнамәләр буенча, әлеге партияләр вәкилләре, ТР Дәүләт Советы Президиумы карары нигезендә, елга, ким дигәндә, бер тапкыр парламент утырышында катнаша ала. Һәр партиядән берәр вәкил катнашу рөхсәт ителә.
Парламентка узмаган партия җитәкчеләренә чакыру утырышка биш көннән дә соңга калмыйча җибәрелә. Өстәмә мәгълүмат массакүләм мәгълүмат чараларында басыла.
Регламентка кертелә торган үзгәрешләр Хөкүмәт сәгатен уздыруга да кагыла. Хәзер аның төгәл вакыты билгеле: ул көндезге сәгать өченче яртыдан дүртенче яртыга кадәр вакыт аралыгында үткәрелергә тиеш.
Шулай ук Регламентка “ТР Президентының еллык юлламаларын (хисапларын) карау” дигән бүлек өстәлгән. Анда ТР Дәүләт Советы ТР Президентының республиканың эчке һәм тышкы хәле турындагы еллык юлламаларын, кагыйдә буларак, 15 сентябрьдән дә соңга калмыйча карый диелгән.
Регламентның 190² статьясы буенча, ТР Президенты, 10 марттан да соңга калмыйча, ТР Дәүләт Советына республиканың башкарма хакимият органнары эшчәнлеге турында, шул исәптән депутатлар тарафыннан куелган мәсьәләләр буенча Хисап кертә. Парламентарийлар чыгыш ясаучыга сораулар бирә һәм Хөкүмәт, министрлыклар һәм ведомстволар эшчәнлеге хакында фикерен белдерә ала.
Шулай ук “Татарстан Республикасы Хисап палатасы турында” ТР Законына үзгәрешләр кертү хакында” закон проекты каралды. Әлеге закон проектын закон инициативасы тәртибендә Татарстан Республикасы Прокуроры керткән.
Бу закон проекты республика законнарын федераль законнар белән тәңгәлләштерү максатыннан эшләнгән.
Кертелә торган үзгәрешләр белән, Татарстан Законыннан ТР Хисап палатасының җирле үзидарә органнарын, хуҗалык субъектларын һәм республика законнары нигезендә салым ташламаларына ия булган коммерцияле булмаган оешмаларны контрольдә тоту вәкаләтләренә кагылышлы нигезнамәләрне төшереп калдырырга тәкъдим ителә. Гамәлдәге законнар буенча, салымнар һәм җыемнар турындагы законнарның үтәлешен контрольдә тоту хокукына салым органнары, ягъни Федераль салым хезмәте генә ия. Бу хокук бюджет чараларын тотуны тикшерү өчен оештырылган ТР Хисап палатасына бирелә алмый, дип саный ТР Прокуроры. Киресенчә булганда, бу дәүләт хакимиятенең салым өлкәсендәге вәкаләтләренең яңадан бүленешенә китерәчәк һәм федераль законнарга каршы киләчәк, дип хәбәр ителә.
“Татарстан Республикасы Хисап палатасы турында” ТР Законына үзгәрешләр кертү хакында” ТР законы проектын кабул итү республика бюджетыннан өстәмә финанслау таләп итмәячәк. Закон проекты өч укылышта да кабул ителде.

"Татарстан Республикасында гражданнарны медицина иминиятләштерү өлкәсендә Татарстан Республикасы аерым закон актларының (закон актлары нигезләмәләренең) үз көчләрен югалтуын тану турында" республика законы проекты кабул ителде.
Аерым алганда, 1993 елның 20 октябрендә кабул ителгән “Татарстан Республикасында гражданнарны медицинина иминиятләштерү турында” ТР Законы  үз көчен югалткан дип санала.  

Бу республика законнарын 2010 ел ахырында кабул ителгән мәҗбүри медицина иминиятләштерүе турындагы федераль законга тәңгәлләштерү белән бәйле. Федераль закон РФ субъектлары дәүләт хакимияте органнарының мәҗбүри медицина иминиятләштерүе өлкәсендәге вәкаләтләрен тәгаенли. 
Шулай ук ТР Дәүләт Советының республика Мәҗбүри медицина иминиятләштерүе фондының иҗтимагый советы составын раслау тәртибен регламентлаучы Карарлары көчен югалткан дип танылды. 

Депутатлар мәдәният объектларын саклауга кагылышлы законга үзгәрешләр кертте.
“Татарстан Республикасында мәдәни мирас объектлары турында” ТР Законына үзгәрешләр кертү хакында” закон проекты белән ТР Мәдәният министры Айрат Сибәгатуллин таныштырды. 
Әлеге закон проекты “Дәүләт һәм муниципаль милектәге дини әһәмияткә ия булган мөлкәтне дини оешмаларга тапшыру турында” Федераль Законны кабул итү белән бәйле рәвештә, РФнең аерым закон актларына үзгәрешләр кертү хакында” Федераль закон кабул ителү сәбәпле һәм федераль закондагы үзгәрешләрне исәпкә алып әзерләнгән. 

Бу закон проекты белән тәкъдим ителә торган үзгәрешләр мәдәни мирас объектларына милекчелек хокукын теркәү тәртибен тәгаенләүгә, шулай ук мәдәни мирас объектларын саклау өлкәсендә кулланыла торган төшенчәләр аппаратын бердәйләштерү, Татарстан территориясендә тарихи һәм мәдәни һәйкәлләрне саклау өлкәсендә норматив-хокукый актлар белән тәэмин итүдәге җитешсезлекләрне төзәтүгә юнәлдерелгән. 

Мәдәният, фән, мәгариф һәм милли мәсьәләләр комитеты рәисе Разил Вәлиев аңлатып үткәнчә, “Татарстан Республикасында мәдәни мирас объектлары турында” ТР Законына үзгәрешләр кертү хакында” закон проекты белән, дәүләт теркәвенә алганда һәм тапшыру вакытында мирас объекты хуҗасына аны саклау йөкләмәсе генә түгел, реставрация, ремонт һәм башка эшләрне үткәрү тәртибе, бу объектлардан файдалану һәм сакланышы буенча да таләпләр куела.
Закон проекты беренче укылышта кабул ителде.
Дүртенче чакырылыш Дәүләт Советының унҗиденче утырышында кабул ителгән документлар 
Закон проектлары

Беренче укылышта: 

· "Татарстан Республикасының аерым закон актларына үзгәрешләр кертү турында" 1236-4 номерлы Татарстан Республикасы законы проекты. 
· "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1238-4 номерлы Татарстан Республикасы законы проекты. 
· "Татарстан Республикасы законнарын һәм Татарстан Республикасы Дәүләт Советы һәм аның Президиумы тарафыннан кабул ителгән башка актларны бастырып чыгару һәм аларның үз көчләренә керү тәртибе турында" Татарстан Республикасы Законының 6 статьясына үзгәреш кертү хакында" 2240-4 номерлы Татарстан Республикасы законы проекты. 
· "Татарстан Республикасында гражданнарны медицина иминиятләштерүе өлкәсендә Татарстан Республикасы аерым закон актларының (закон актлары нигезләмәләренең) үз көчләрен югалтуын тану турында" 6237-4 номерлы Татарстан Республикасы законы проекты. 
· "Вөҗдан иреге турында һәм дини берләшмәләр турында" Татарстан Республикасы Законына үзгәрешләр кертү хакында" 7239-4 номерлы Татарстан Республикасы законы проекты. 
· "Татарстан Республикасында мәдәни мирас объектлары турында" Татарстан Республикасы Законына үзгәрешләр кертү хакында" 7246-4 номерлы Татарстан Республикасы законы проекты. 

Тулаем:

· "Татарстан Республикасы Хисап палатасы турында" Татарстан Республикасы Законына үзгәрешләр кертү хакында" 3234-4 номерлы Татарстан Республикасы законы проекты. 
· "Татарстан Республикасы территориясендә автомобиль юллары һәм юл эшчәнлеге турында" Татарстан Республикасы Законына үзгәрешләр кертү хакында" 4211-4 номерлы Татарстан Республикасы законы проекты. 
· "Һөнәр берлекләре турында" Татарстан Республикасы Законына үзгәрешләр кертү хакында" 6201-4 номерлы Татарстан Республикасы законы проекты. 
· "2011 – 2015 елларга Татарстан Республикасын социаль-икътисадый үстерү программасын раслау турында" 4222-4 номерлы Татарстан Республикасы законы проекты. 
· "Татарстан Республикасы дәүләт мөлкәтен хосусыйлаштыру турында" Татарстан Республикасы Законына үзгәрешләр кертү хакында" 4219-4 номерлы Татарстан Республикасы законы проекты.
· "Аерым муниципаль берәмлекләрнең территорияләре чикләрен үзгәртү турында һәм "Теләче муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 1235-4 номерлы Татарстан Республикасы законы проекты.
Карарлар:

· Татарстан Республикасы җәмәгать судьяларын сайлау турында.
· Татарстан Республикасы Дәүләт Советы Регламентына үзгәрешләр кертү турында.

· I төркем инвалид булган Татарстан Республикасы Дәүләт Советы депутатларының үз вәкаләтләрен гамәлгә ашыру өчен өстәмә шартлар турында (нигез итеп алынды). 

· Татарстан Республикасы Дәүләт Советы аерым карарларының үз көчен югалтуын тану турында.

Хупланды:

· "Дәүләт һәм муниципаль ихтыяҗлар өчен товарлар ташуга, эшләр башкаруга, хезмәтләр күрсәтүгә заказлар урнаштыру турында" Федераль законга үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Сахалин өлкә Думасының закон чыгару инициативасы.

· "Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында" Федераль законның 1 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Новосибирск өлкәсе Закон чыгару Собраниесенең закон чыгару инициативасы.

· "Административ хокук бозулар турында Россия Федерациясе кодексының 7.6 һәм 8.14 статьяларына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышы – Корылтаеның закон чыгару инициативасы (су объектын башбаштакланып биләгән яисә аннан билгеләнгән шартларны бозып файдаланган өчен штрафлар күләмен арттыру хакында).
· "Административ хокук бозулар турында Россия Федерациясе кодексының 14.13 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Оренбург өлкәсе Закон чыгару Собраниесенең закон чыгару инициативасы (банкротлык вакытында хокукка каршы гамәлләр кылган өчен штрафлар күләмен арттыру хакында).

· "Вөҗдан иреге турында һәм дини берләшмәләр турында" Федераль законның 3 һәм 5 статьяларына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Кабарда-Балкар Республикасы Парламентының закон чыгару инициативасы. 

· "Полиция турында" Федераль законның 29 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Чечен Республикасы Парламентының закон чыгару инициативасы. 
· "Россия Федерациясендә халыкны эш белән тәэмин итү турында" Россия Федерациясе Законының 23 статьясына үзгәреш кертү хакында" 501833-5 номерлы федераль закон проекты турында (әзерләүгә, яңадан әзерләүгә, квалификация күтәрүгә өстенлекле хокукы булган гражданнар категорияләрен киңәйтү турында). 
· "Сәяси репрессияләр корбаннарын реабилитацияләү турында" Россия Федерациясе Законының 16.1 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Ленинград өлкәсе Закон чыгару Собраниесенең закон чыгару инициативасы. 
· Россия Федерациясе Президенты Д.А. Медведевка, Россия Федерациясе Хөкүмәте Рәисе В.В. Путинга, Россия Федерациясе Федераль Собраниесе Федерация Советы Рәисе С.М. Мироновка, Россия Федерациясе Федераль Собраниесе Дәүләт Думасы Рәисе Б.В. Грызловка бюджет акчаларын максатчан һәм нәтиҗәле тотуны тәэмин итү чараларын камилләштерү турындагы мәсьәлә буенча Чуваш Республикасы Дәүләт Советы мөрәҗәгате.

Караудан алынды:

· "Хезмәт ветераны" исемен бирү тәртибе һәм шартлары турында" Татарстан Республикасы Законы (2007 елда өченче чакырылыш депутатлары кабул итеп, Татарстан Республикасы Президенты тарафыннан кире кагылган закон проекты; хәзерге вакытта шундый ук исемдәге закон проекты эшләнә). 
	
	               Депутат берләшмәләрендә 



▓  3 мартта КПРФ фракциясе ТР Дәүләт Советында республика массакүләм мәгълүмат чаралары вәкилләре өчен матбугат очрашуы уздырды. Журналистларның сорауларына фракция җитәкчесе, парламентның Дәүләт корылышы һәм җирле үзидарә комитеты рәисе урынбасары Хафиз Миргалимов, депутатлар Рафаил Нуретдинов һәм Валентин Кострин, Казанның йорт комитетлары берлеге рәисе урынбасары, ТР Иҗтимагый палата әгъзасы Геннадий Сомов җавап бирде.

Татарстан коммунистлары лидеры, ТР Дәүләт Советының узган утырышы нәтиҗәләре белән таныштырып, фракция әгъзалары каршы тавыш биргән закон проектларына карата фракциянең позициясен белдерде. 

Хафиз Миргалимов, партиянең республика комитеты тарафыннан беренче чиратта хәл ителергә тиешле проблемаларга тукталып, торак-коммуналь хуҗалык өлкәсендә бара торган реформага күзәтчелек итү буенча республикакүләм комиссия төзелергә, Түбән Кама сәнәгать узелыннан Алан авылы халкы күчерелергә, ТР Хисап палатасының Түбән Кама муниципаль районын тикшерү нәтиҗәләре буенча чаралар күрелергә, 2013 елдагы Универсиадага кадәр Казанда В.Ульянов-Ленинның музей-йорты ачылырга, Яр Чаллыдагы күзәнәкле бетон заводы эшчеләре эшкә урнаштырылырга тиешлеген билгеләп үтте. 

Ул үз чыгышын февраль аенда башланган бөтенроссия “халык рефрендумы” турындагы хәбәр белән тәмамлады. Х.Миргалимов сүзләренә караганда, әлеге референдум нәтиҗәләре тормышчан документ рәвешендә илнең югары җитәкчелегенә юлланачак. 

▓ 11 мартта КПРФның ТР Дәүләт Советындагы һәм Казан шәһәр Думасындагы фракцияләре Казандагы йорт комитетлары берлеге белән уртак утырыш уздырды. Анда парламенттагы фракция җитәкчесе Хафиз Миргалимов, Казан шәһәр Думасындагы фракция башлыгы, Казандагы йорт комитетлары берлеге рәисе Ирек Фәйзрахманов, аның урынбасары ТР Иҗтимагый палата әгъзасы Геннадий Сомов һәм Казандагы йорт комитетлары вәкилләре катнашты. 

Алар коммуналь хезмәтләргә куелган тарифлар һәм торак-коммуналь өлкәсендә алып барылган реформага күзәтчелекнең булмау мәсьәләләре турында фикер алышты. Йорт комитетлары вәкилләре фикеренчә, нәкъ менә күзәтчелек ителмәү, идарәче компанияләрнең һәм торак милекчеләре ширкәтләренең “эшчәнлеге” үтәкүренмәле булмау күрсәтелгән хезмәтләр өчен артык акча җыю һәм аны максатчан файдаланмауга китерә. 

Республика Хөкүмәтенең Торак-коммуналь хуҗалык предприятиеләре эшчәнлеген тәртипкә салу закон проекты әзерләү нисбәтеннән, утырышта катнашучылар Татарстан хакимиятенең киеренкелек үсүгә юл куймас һәм бу өлкәдә тәртип урнаштырыр дип ышаныч белдерде.  
▓  31 мартта, дүртенче чакырылыш ТР Дәүләт Советының унҗиденче утырышы алдыннан, “Бердәм Россия” партиясенең республика парламентындагы фракциясе һәм  “Татарстан – яңа гасыр” депутат төркеменең берләштерелгән утырышы узды. 

Парламентның Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева фракция әгъзаларының Татарстанда партиянең “Балалар бакчалары – балаларга” дип аталган проектында катнашуы турында мәгълүмат бирде. Әлеге проектның максаты – балалар бакчаларында урыннар җитмәү белән килеп чыккан социаль киеренкелекне бетерү. А.Исаева сүзләренә караганда, Татарстанда балалар бакчаларына чиратта 4 меңләп нарасый тора. 

Татарстанда әлеге проектны тормышка ашыру шуннан гыйбарәт: элекке елларда башка оешмаларга бирелгән балалар бакчалары биналарын кире кайтару, мәктәпләрдә аерым төркемнәр ачу, шәхси һәм гаилә балалар бакчаларын булдыру. Фикер алышу вакытында депутатлар партия проектын тормышка ашыру кысаларында балалар бакчалары өчен кадрлар әзерләү мәсьәләсен көн үзәгенә куярга, аның нәтиҗәләрен халыкка җиткерергә, игътибарны нарасыйларны татар теленә өйрәтү проблемаларына бирергә кирәклеген билгеләп үтте. 

   Утырышта шулай ук Законлылык һәм хокук тәртибе комитеты рәисе Шакир Яһудинның “Гражданнарның тынычлыгын һәм төнге вакытта тынлыкны саклау турында” рсепублика законының үтәлеше турындагы мәгълүматы тыңланды, башка мәсьәләләр дә каралды. 

▓  31 мартта, дүртенче чакырылыш ТР Дәүләт Советының унҗиденче утырышы алдыннан, КПРФ фракциясе утырышы узды. 

Фракция әгъзалары парламент утырышның көн тәртибенә кертелгән мәсьәләләр турында фикер алышты. Муниципаль берәмлекләрдә узган өстәмә сайлауларның нәтиҗәләрен анализлады.  

	
	           Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
"Татарстан Республикасы Хисап палатасы турында" Татарстан Республикасы Законына үзгәрешләр кертү хакында" (ТР Прокуроры тарафыннан 11 мартта кертелде);
"Аерым муниципаль берәмлекләрнең территорияләре чикләрен үзгәртү турында һәм "Теләче муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" (ТР Теләче  муниципаль районы Советы тарафыннан кертелде);

"Татарстан Республикасының аерым закон актларына үзгәрешләр кертү турында" (ТР Дәүләт Советы депутатлары В.Н. Липужина, В.Н.Бударин, ТР Министрлар Кабинеты тарафыннан 16 мартта кертелде);

"Татарстан Республикасында гражданнарны медицина иминиятләштерүе өлкәсендә Татарстан Республикасы аерым закон актларының (закон актлары нигезләмәләренең) үз көчләрен югалтуын тану турында" (ТР Дәүләт Советының Социаль сәясәт комитеты тарафыннан 16 мартта кертелде);

"Сайлаулар һәм референдумнар турында Татарстан Республикасының аерым закон актларына үзгәрешләр кертү хакында"  (ТР Дәүләт Советы депутатлары В.Н. Липужина, Н.К. Хөснетдинов, В.Н. Бударин тарафыннан 17 мартта кертелде);

"Вөҗдан иреге турында һәм дини берләшмәләр турында" Татарстан Республикасы Законына үзгәрешләр кертү хакында" (ТР Дәүләт Советыныд Мәдәният, фән, мәгариф һәм милли мәсьәләләр комитеты тарафыннан 17 мартта кертелде);

"Татарстан Республикасы законнарын һәм Татарстан Республикасы Дәүләт Советы һәм аның Президиумы тарафыннан кабул ителгән башка актларны бастырып чыгару һәм аларның үз көчләренә керү тәртибе турында" Татарстан Республикасы Законының 6 статьясына үзгәреш кертү хакында" (ТР Дәүләт Советы депутаты Ш.Ш.Яһудин тарафыннан 18 мартта кертелде);

"Аерым муниципаль берәмлекләрнең территорияләре чикләрен үзгәртү турында һәм "Чүпрәле муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" (ТР Чүпрәле муниципаль районы Советы тарафыннан 23 мартта кертелде);

"Татарстан Республикасы җәмәгать судьялары турында" Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 24 мартта кертелде); 

“Татарстан Республикасының дәүләт-шәхси партнерлыкларда катнашуы турында” (ТР Министрлар Кабинеты тарафыннан 24 мартта кертелде); 

“Янгын куркынычсызлыгы турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 28 мартта кертелде)

“Татарстан Республикасында гражданнарга бушлай юридик хезмәт күрсәтү турында” (ТР Министрлар Кабинеты тарафыннан 29 мартта кертелде;

“Татарстан Республикасында мәдәни мирас объектлары турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 30 мартта кертелде).
Россия Федерациясе законы проекты

“Россия Федерациясе Пенсия фондына, Россия Федерациясе Социаль иминият фондына,  Федераль мәҗбүри медицина иминияте фондына һәм территориаль мәҗбүри медицина иминияте фондларына иминият кертемнәре турында” Федераль законның 8 һәм 58 статьяларына үзгәрешләр кертү хакында” (ТР Дәүләт Советы депутаты А.В.Прокофьев тарафыннан 23 мартта кертелде).  

  ҮЗ КӨЧЕНӘ КЕРДЕ:

Татарстан Республикасы Законнары
“Татарстан Республикасының 2011 елга һәм 2012 һәм 2013 еллар план чорына бюджеты турында” ТР Законына үзгәрешләр кертү хакында” (24.02.2011 кабул ителде, “Республика Татарстан” һәм “Ватаным Татарстан” газеталарында 01.03.2011 басылып чыкты);

“Татарстан Республикасының аерым закон актларына үзгәрешләр кертү турында” (24.02.2011 кабул ителде, “Республика Татарстан” газетасында - 18.03.2011,  “Ватаным Татарстан” газетасында 19.03.2011 басылып чыкты);

"Татарстан Республикасында хезмәтне саклау турында" Татарстан Республикасы Законына үзгәрешләр кертү хакында” (24.02.2011 кабул ителде, “Республика Татарстан” газетасында - 18.03.2011,  “Ватаным Татарстан” газетасында  19.03.2011 басылып чыкты);

“Татарстан Республикасында транспорт инфраструктурасы объектларында гавами чара уздыру тәртибе турында” (24.02.2011 кабул ителде, “Республика Татарстан” газетасында - 25.03.2011,  “Ватаным Татарстан” газетасында 26.03.2011 басылып чыкты);

“Татарстан Республикасында җирле үзидарә турында” Татарстан Республикасы Законының 21 һәм 26 статьяларына үзгәрешләр кертү хакында” (24.02.2011 кабул ителде, “Республика Татарстан” газетасында - 25.03.2011,  “Ватаным Татарстан” газетасында 26.03.2011 басылып чыкты);

“Татарстан Республикасы аерым закон актларының үз көчен югалтуын тану турында” Татарстан Республикасы Законының 2 статьясына үзгәрешләр кертү хакында” (24.02.2011 кабул ителде, “Республика Татарстан” һәм  “Ватаным Татарстан”газеталарында  26.03.2011 басылып чыкты); 

“Татарстан Республикасында яңа оештырылган муниципаль берәмлекләрендә җирле үзидарә органнарын формалаштыру турында Татарстан Республикасының аерым закон актлары үз көчен югалтуын тану турында” (24.02.2011 кабул ителде, “Республика Татарстан” һәм  “Ватаным Татарстан”газеталарында  26.03.2011 басылып чыкты).
ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Ольга БЛАГОДАРОВА, Чулпан ӘХМӘТОВА 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Телефоннары: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 155 данә, Татарстан Республикасы Дәүләт Советы Аппаратының күбәйтү цехында бастырылган.

